
ርኢስ ኢሰያስ አፍወርቂ፡ ዝያረቱ ዲብ ሩስየ እንዴ አትመመ አቅበለ
ርኢስ ኢሰያስ አፈወርቂ፡ ዲብ 

ሳልሳይ ወዕለ ሜርሐት አፍሪቀ 
ወሩስየ እግል ልሻርክ ዮም 27 
ኦክቶበር አስክ ሞስኮ ለወደዩ 
ሰፈር እንዴ አትመመ ዮም 
01ኖቨምበር ዐዱ አቅበለ።

ዲብ ሞስኮ ዲበ ጸንሐ እተን 
አምዔላት፡ ርኢስ ኢሰይያስ ዲብ 
ዮም 28ወ29 ኦክቶበር ዲብለ 
ወዕለ ሐቆለ ሻረከ፡ ምስል ርኢስ 
ፈደሬሽን ሩስየ ቭላድሚር ፑቲን 
ዲብ ጠወሮት ዕላቀት ክልኤ 
ለጀሀት ወናይ ሕበር አህምየት 
ለቡ ጋራት ወተጠውራት እቱ 
ሀድገ።

ርኢስ ኢሰይያስ አፍወርቂ 
ወርኢስ ፈደሬሽን ሩስየ ቭላድሚር 
ፑቲን ዮም 30 ኦክቶበር አምሱይ 
ዲብ ቀስር ክረምሊን፡ ዲብ 
አተረዶት ዕላቀት ወአሀምየት 
ሕበር ለቦም ቅደይ ሀድገው።

መሻረከት ርኢስ ኢሰይያስ ዲብ 
ሳልሳይ ዋዕለ ሜርሐት አፍሪቀ 
ወሩስየ ለሐመደ ርኢስ ፑቲን፡ 
ሩስየ ምስል ኤረትርየ ለበ ዕላቀት 
እብ ለሔሰ እግል ትጠወር ምንለ 
በ ምራድ እንዴ ትበገሰ፡ ዲብ ናይ 
ሕበር መትሰዳዳይ እብ ዓመት፡ 
ዲብ መጃላት ጣቀት፡ ቴክኖሎጂ፡ 
ተዕዲን፡ ሐርስ ወደማነት ነብረ 

እግል ትትዓወን ዱሊት ክምሰልተ 
ሸርሐ።
ርኢስ ፑቲን እንዴ አትለ፡ ሩሰየ 

ኤረትርየ ዲብ ብዙሕ ምህም ላቱ 
ቅደይ ሕድ ለሸብህ መባጥር 
ክምሰልበን እንዴ ሸርሐ፡ ኤረትርየ 
ዲብ ናይ መነዘመት ምጅልስ 
ቅራን እግል ሩስየ ለትወድዩ 
ተእዪድ ሐመደ።

ርኢስ ኢሰይያስ እብ ጀሀቱ፡ ዲብ 

ርኢስ ኢሰይያስ ምስል ተለቭዝዮን RT፡ ሓለት ሱዳን ወብዕድ ቅደይ ለወደሐ እተ መቃበለት ወደ
ርኢስ ኢሰይያስ አፍወርቂ፡ 

ዲብ ሓለት ሱዳን፡ አምን በሐር 
ቀየሕ፡ ዕላቀት ሩስየ ወአፍሪቀ 
ወብዕድ ምስሉ እተ ልትጻበጥ 
ቅደይ ለረከዘት መቃበለት፡ ምስል 
ተለፍዝዮን ራሸ ቱደይ (RT) 
ወደ።

ሓለት ሱዳን እብለ ከስስስ 
ዲብለ ትቀደመ ዲቡ ሰኣል፡ 
ርኢስ ኢሰይያስ፡ ዲብ ሱዳን 
ናይ ከርስ ሐርብ ክም ኢህለ፡ 
ለሓለት እብ ሰዳይት ቅዋት 
ካርጅ ትትኬለም ለህሌት ምን 
ኢትገብእ ናይ ሸዐብ ሱዳን ክም 
ኢኮን እንዴ አብርሀ፡ እለ አዜ 
ለህሌት ሕኩመት ህዬ እግል 
ሱዳን ዲብ ምዕራፍ ሐዲስ እግል 
ተዐዴ መኡልየት ለረፍዐት ናይ 
ዶሉ ሕኩመት ክምተ ሸርሐ።

ቅዋት ካርጅ ሰላም ወመስኩበት 
አፍሪቀ እግል ሐምረጎት፡ እግል 
መናቢት ሐርብ እት ሰዱ እብ 
ምስምሰ ዲን፡ ቀባይል፡ ቆምያት 
ወብዕድ ሐርብ ለሀርሶ ክም 
ህለው፡ እሊ ሀዬ እግል ልብጠር 
ክም ወጅብ እብ ተርኪዝ ሐቆለ 
ሸርሐ፡ ሓለት በሐር ቀየሕ እብ 
ክልኢቱ እንክር ለልትሐደዳሀ 

ድወል ሌጠ ክም ከስስ፡ 
እለን ድወል እለን ህዬ አምን 
ወመስኩበት በሐር ቀየሕ ደማነት 
እግል ልርከብ ዋጅብ ዶረን እግል 
አለግድየ ክምሰል ለአስትህል፡ 
ርኢስ ኢሰይያስ አፍሀመ።

ዲብ ቅደይ መንጠቀት፡ እብ 
ስሜት መነዘመት ምጅልስ ቅራን፡ 
እተሐድ አፍሪቀ ወብዕድ ለገብእ 
መትአታይ ለዐንቅፍ ሰበት ሀለ 
እግል ለአክትም ክም ወጅብ 
እንዴ ሸርሐ፡ እግል መነዘመት 
ምጅልስ ቅራን ክም መትሻቀዪ 
እንዴ ትነፋዕከ፡ እብ ስታር ሐርብ 
ለገብእ መትአታይ፡ ሰበብ ደማር 
ከለም ገብእ ሰበት ህለ እግል 
ልትከራዕ ክም ወጅብ አተበተ።

ዕላቀት ሩስየ ወአፍሪቀ እብለ 
ከስስ፡ ሩስየ ምስል አፍሪቀ ዕላቀት 
ሸራከት እግል ተአስስ ወእግል 
ትትሳዴ መስኡልየት ክምሰልበ፡ 
ምናተ አፍሪቀ መሻክለ ሐል 
እግል ቲዴ እግሉ ምን ካርጅ 
እግል ትትጸበር ክም ኢወጅብ 
ወሕኩማት መሻክለን ኖሰን ሐል 
እግል ለአምጽአ እሉ ክም ወጅብ 
ሐበረ።

ርኢስ ኢሰይያስ ቀደም እለ 
መቃበለት እላመ፡ ምስል ወሳእል 
እዕላም ‘ስፑትኒክ’ ናይ ሩስየ 
ዲበ ወደየ መቃበለት፡ ሐሸሞት 
እስትቅላል፡ ስያደት ወውሕደት 
ምልክየት ድወል አሳስያይ 

ዓሙድ ቃኑን እዲነ ወንዛም 
ግሎብ ክምቱ ሻሬሕ ዐለ። 

ርኢስ ኢሰይያስ አፍወርቂ፡ 
“እግል ሰላም፡ አምን 
ወተአጥውር” እብለ ትብል 

ስቅራት ምን 28 አስክ 29 
ኦክቶበር ዲብ መዲነት ሞስኮ 
ዲብለ ገብአ 3ይ ወዕለ ሜርሐት 
አፍሪቀ ወሩስየ እግል ልሻርክ 
እተ ሳፈረ እተ መደትቱ እለ 
መቃበለት ለወደ።

ዋዕለ ሜርሐት አፍሪቀ ወሩስየ 
ሰበት ሻረከ ወምስል ርኢስ ፑቲን 
እብ ድግማን ሰበት ትራከበ፡ 
ሕሽመት-ዐባይ ክም ትትሰምዑ 
እንዴ ሐበረ፡ ሩስየ ምስል 
ቃረት አፍሪቀ ዲብለ ትወድዩ 
ዕላቃት፡ እብለባ’ቱ ገዚፍ መሳኔዕ 
ወቴክኖሎጂያይት  መቅደረት፡ 
ዶር ምህም እግል ተአግዴ ክም 
ወጅብ አፍሀመ።

ክልኢቶም ሜሐት፡ ሐቆ እሊ እብ 
ጀሀት ኤረትርየ ወዚር ካርጅየት 
አሰይድ ዑስማን ሳሌሕ ወሰፊር 
ኤረትርየ ዲብ ፈደሬሽን ሩስየ 
አሰይድ ጴጥሮስ ጸጋይ ለሻረከው 
ዲቡ መሕበር፡ ህድግ ወደው።

እብ ጀሀት ብዕደት፡ ርኢስ 
ኢሰይያስ አፍወርቂ ዲበ አምዕል 
ለሀ (30 ኦክቶበር) ሐቆ አዝህር፡ 
ምስል ወዚር መዋሰላት -ያድሮቭ 

ዲሚትሪ ቪክቶሮቪች እንዴ 
ትራከበ ሀድገ።
ዲበ እጅትማዕ፡ መዓወነት ሕበር 

ዲብ መጃል መዋሰላት አግደ 
ህዬ፡ ዲብ ናይ ብንየት ተሕትየት-
መዋሰላት አርድ፡ በሐር ወጀው 
ሀድገው። 
ፈደሬሽን ሩስየ እትሊ መጃል 

እሊ ለበ መቅደረት ውቅል 
ሐቆለ ጌመመት፡ ምስል ኤረትርየ 
መዓወነተ እግል ተዓቤ፡ ሸሪካት 
ሩስየ ህዬ እብለ በንቱ ተጃርብ 
ምስል ኤረትርየ እግል ልትሳደየ 
ለህሌት መዳሊት አከደው።

እብ ጀሀት ኤረትርየ፡ ዲብ 
ሚናት፡ መከረዪ ጥያራት፡ 
ጽርግያታት ወስከት ባቡር፡ እግለ 
ጸንሐ  አትሳናይ ወሐዲስ ብንየት 
ዲብ ዐቦት እቅትሳድ ለቡ ዶር 
እንዴ ትፈሀመ፡ ምስል ሸሪካት 
ሩስየ እብ ሕበር ከዲም አሀምየቱ 
ውቅል ክምሰል ተ ትሸርሐ።

ዲብ ደንጎበ፡ እብ ክልኢቶም 
ጀሃት እትሊ መጃላት እሊ 
በራምጅ ዋቂ እግል ልትረሰም 
ዲብ እትፋቅ ትበጽሐ።

ምስል ርኢስ ኢሰይያስ አፍወርቂ 
ወዚር ካርጅየት አሰይድ ዑስማን 
ሳልሕ ሱፉር ዐለ።



22ገጽገጽ1919ይትይት ሰነት ዕልብ 44 ሰነት ዕልብ 44 አርቡዕ 04 ኖቨምበር 2026አርቡዕ 04 ኖቨምበር 2026

ክል አርቡዕ ለትጠ’በዕ ጀሪደት

መዳልያይ፦
- መሐመድ እድሪስ 

ለይኣውት 
* ፋጥነ ኣድም 

አርተዖት
* ዘህረ ዐሊ

ተለፎን፡ 121797/201820 (258)
ፋክስ፡127749፡ ዕ.ሰ.ቡ፡ 247

ተውዝዕ ጀሪደት፡
ተለፎን፡163471-07588045

አትአመሮት፡ 
ተለፎን፡ 125013፡ ዕ.ሰ.ቡ፡ 1284

ውዛረት ተዕሊም፡ ጌማም ፈራሮ ደረሰ ዐማር ከረም ወዴት
ውዛረት ተዕሊም፡ እት 

ዮም 30 ኦክቶበር ጌማም 
ወራታት ፊራሮ ደርሰ እግል 
ዐማር ሰነት 2026 እንዴ 
ወዴት ዲብ ናይለ መጽእ 
በራምጅ ሀድገት።

ዲብለ እጅትማዕ፡ እብ አሳስ 
ለፈግረ ስታቲብ ለትሸቀ 
ወራታት፡ ክምሰልሁመ ለዐለ 
ዐውቴታት ወድዕፍ ለረከዘ 
ተቃሪር፡ እብ መስኡሊን 
አፍርዓት ፊራሮ ደረሰ 
እግል ዐማር እት አቃሊም 
ትቀደመ።

ዲብ ውዛረት ተዕሊም ምዲር 
ፈሬዕ ደረሰ ዐማር ከረም እስታዝ 
ፍትዊ ወልዴጊዮርጊስ ዲበ ቀደመዩ 
ተቃሪር፡ ምን ሰነት 1994 እንዴ 
አምበተ 36 ምእታይት አንሳት 
ለብእቶም ዝያድ 640 አልፍ ደረሳይ፡ 
ምደርሲን ወመስኡሊን ሽቅል፡ 
ለሻረከው ዲቡ በራምጅ ሕፍዘት 
ማይ ወትርበት፡ ክምሰልሁመ ሸቲል 
ክም ገብአ አብርሀ።
ዮም ዓመት ምን 7 ጁላይ አስክ 

15 ኦጎስት ለገብአ 28ይ ፊራሮ 

ደረሰ ዐማር ከረም፡ እብ ደረጀት 
ወጠን ዲብ 188 ንቅጠት አዳላይ 
ሕፈር፡ ሸቲል ዕጨይ፡ ሽቅየት 
ወአስነዮት አክረት፡ አስፈዮት 
ወሳይቅ መካትብ፡ ሰዳይት እግል 
ዓይላት ሹሀደ፡ አስነዮት አላት 
መዳርስ፡ ክምሰልሁመ ወራታት 
መንገፎ ትራፊክ ለከምከመ 
በራምጅ፡ ዝያድ 27 አልፍ ደረሳይ 
ወሐድ ኦሮት አልፍ ምታብዒን 
ክም ሻረከው አብርሀ።
እስታዝ ፍትዊ እንዴ ወሰከ፡ 

እት ሰነት 2027 ሐድ 32 አልፍ 

ደረሳይ ወ 1,200 መደርሲን 
ወምታብዒን ለሻርኮ ዲቡ ወራታት 
ሕፍዘት ማይ ወትርበት እግል 
ልትዐወት፡ እት ክል መድረሰት 
ናዲ እንዴ ቄመ፡ እግል ፈዳብያም 
ሼትለት መዳርሰ አትናያት እግል 
ልግባእ እግሎም ስታት ጋብእ ክም 
ህለ አፍሀመ።

መስኡል በዐል ሰልጠት ዕጨይ 
ወሔዋናት ከደን ኮሎኔል ክንፌ 
ሃብቶም፡ በራምጅ ዐማር ናይ ኩሉ 
መስኡልየት ምንማ ቱ፡ አግደ ላቱ 

ለምን ቅሩብ ለከስሰን ውዛራት 
ወመአሰሳት እግል ልክደመ 
ዲቡ ክም ወጅብ እንዴ ሸርሐ፡ 
ለፊራሮ ማል ብዞሕ ሰበት ፈግር 
እለ፡ መጦርለ ለትሰርገለ ወቀይ፡ 
ዐውቴታት ወድዕፍ ለለአበርህ 
ጌማም ሳፊ እብ ትሉሉይ  እግል 
ልግባእ  ወወራታት ሕፍዘት 
ማይ ወትርበት እብ ዋጅብ እግል 
ልትከደም ዲበ ትፋነ።
ወዚረት ተዕሊም ዶክቶረት 

ሐሊመ መሐመድ ዲበ ቀደመተ 

ናይ መከለሲ ከሊመት፡ አህዳፍ 
ፊራሮ ደረሰ እግል ዐማር እግል 
ልትዐወት ፈዛዐት እግል ትትወቀል፡ 
ዲብለ ጌማም ለትቀደመ አፍካር 
እብ ፍዕል እግል ልትከድም ዲቡ፡ 
ደረሰ ወመዳርስ እብ ገበይ ንዝምት 
አትናያት እግል ልግባእ እግሎም 
ወመትነፍዐት ናይለ ፊራሮ እግል 
ልግባኦ፡ ዐውቴለ ፊራሮ እግል 
ትትአከድ ህዬ መሻረከት ሕበር 
ለወቅል ትሉሉይ ህድግ እግል 
ልትከደም ዲቡ አትፋቀደት።

ኤረትርዪን ስካን ከሰለ ሸሬሕ ሐድረት ሓለት ወተጠውራት መንጠቀት  ተህየበው
ሰፊር ኤረትርየ ዲብ ጅምሁርየት 

ሱዳን አሰይድ ዒሰ አሕመድ 
ዒሰ፡ እት ዮም 30 ኦክቶበር ዲብ 
ከሰላ - ሱዳን ዲበ ወደዩ ሰሚናር 
ሸዐብ፡ ሓድረት ሓለት ደውለት 
ወተጠውራት ናይ መንጠቀት 
ለረከዘ ሸሬሕ ፋይሕ ሀበ።

ሰፊር ዒሰ ዲበ ሰሚናር፡ መጋብሀት 
ሸዐብ ወዲብ መንጠቀትነ ልትርኤ 
ለህለ ተጠውራት መብርሂ 
ሐቆለ ቀደመ፡ ለሓለት ፈዛዐት፡ 
መታብዐት ወመትነዛም ትሩድ 
ለትጠልብ ሰበት ተ፡ መዋጥኒን 
እግል እለ ልእከት ናይ መርሐለት 
ዲብ ፍዕል እግል ለአውዕሎ 
መትነዛሞም እግል ለአተርዶ 
ወዶሮም እግል ሊደው አትፋቀደ።

መሻርከት እብ ጀሀቶም፡ ስያደት 
ወውሕደት ምልክየት  ኤረትርየ 

ምን ለዐል ኩሉ ክምቱ ሐቆለ 
ሸርሐው፡ ወጠኖም ለትጠልቡ 
ኩሉ እግል ለአትምሞ ዱሉያም 

ክምቶም መዳሊት እንዴ አከደው፡ 
መጦር ሕኩመቶም ወቅዋት 
ድፍዖም ክም ህለው አስበተው። 
ዲብለ ሰሚናር፡ መመቅርሐት 

መአሰሳት መነዘማት ጀብሀት 
ወጃልየት፡ ሜርሐት ደያናት፡ 
ዐባዪ ዐድ ለብእቶም፡ ምን 
ድዋራት ከሰለ፡ ሐልፈ ኣል 

አስመረ፡ 6ይ ዓም ሙእተመር መሕበር ሕጁባም ትሰርገለ
መሕበር ወጠን ሕጁባም 

ኤረትርየ “ዲብ  ጽልመት ብርሀት 
ንክለቅ”  እበ ትብል ስቅራት ዲብ 
ዮም 31 ኦክቶበር ወ1 ኖቨምበር 
ዲብ አስመረ 6ይ  ዓም ሙእተመሩ 
ሰርገለ።
እተ ውዘራእ ለብእቶም ውቁላም 

ሰብ ሰልጠት ሕኩመት ወጀብሀት 
ለሐድረው ሙእተመር፡ ናይብ 
ርኢስ ለመሕበር አሰይድ ዳዊት 
ሰለሙን እተ አስምዐየ ከሊመት፡ 
አንፋር መሕበር መፍርየት እግል 
ልግብኦ፡  ሰዳይት ማልየት ሕድት 
ምንመ ትገብእ፡ ዲብ ወራታት ሐርስ፡ 
ትጃረት ወብዕድ ለሐረው ሽቅል 

እግል ልትከስኦ ወመቅደረቶም 
እግል ለዓቡ ለለአትናይት ሽቅል 
ክም ትሰርገለ ሸርሐ።
 እት ውዛረት ዐመል ወመንገፎ 

እጅትማዕየት ሙዲር ዓም ቅስም 
መንገፎ እጅትማዕየት፡ አሰይድ 
ምሕረትኣብ ፍስሃዬ እብ ጀሀቱ፡ 
ሕጁባም መትነፍዐት ለትሳወ 
ከደማት እግል ልግብኦ ምስል ሰብ 
ሽርከት ለገብእ ወራታት እግል 
ልትደቀብ፡ መሻረከት ወዶር ናይ 
ክሉ መዋጥን እግል ትዕቤ ትላከ።
ጌምያይ ናይለ መሕበር አሰይድ 

ገብረመስቀል ፍስሃ ህዬ’ መሕበር 
ሕጁባም ኤረትርየ ዲበ ሐልፈየ 

ሰኖታት ለሰርገለዩ በራምጅ 
ወመታክሉ ለከስስ ተቅሪር ቀደመ 
ወተሀደገ እቱ።
እተ መናሰበት፡ ማሓብር ወጠን 

ምስኩናም ናይ ተአዪድ ከሊመት 
ቀደመው።
 እት ደንጎበ፡ መሻርከትለ 

ሙእተመር ዲብ ተዐዲል ደስቱር 
ህድግ ፋይሕ እንዴ ወደው፡ እግለ 
መጽአ አርባዕ ሰነት ለትሸቄ ልጅነት 
መመቅረሓይት ሐዳስ ሐረው።
እት ሰነት 1996 መእተመር 

ተአሲሲ ለወደ መሕበር ሕጁባም 
ኤረትርየ፡ እትሊ ወክድ ዲብ ክለ 
ወጠን ሰለስ አልፍ ነፈር ቡ።

ጀዲደ፡ መዐሳክር ወድ ሸሪፈይ 
ወሸጋራብ፡ ክምሰልሁመ ምን 
ቀወሺ ብዕዳት ለመጽአው ሐድ 
500 መዋጥን ሹሩካም ዐለው።



መትቃርማይ እናስ ወእማም ሻፍዒመትቃርማይ እናስ ወእማም ሻፍዒ
ዎሮት እናስ በዐል ቅራመት 

ወጀደል እት አልእማም አሻፍዒ 
መጸአ፡ ወክምእኒ ቤለዩ፡ “ረቢ እግል 
አብሊስ (ሼጣን) ምን ጀሀነብ ከልቀዩ፡ 
ወከአፎ እንዴ ወደ እት ጀሀነብ 
ለዐዝቡ?” ቤለዩ።
አልእማም አሻፍዒ ሰኒ ሐስበ 

ወፈከረ ወሐር፡ ክምእኒ ቤለዩ፡
“ጊስ እንዴ ስባር ከላት እቡ 

መጸአኒ” ቤለዩ። ላመ እናስ እንዴ ጌሰ 
ስባር ከላት እቡ መጸአዩ።
እማም ሻፍዒ ለእግሉ አምጽእ 

ብህሉ ለዐለ ስባር ከላት እንዴ ነስአ 
እግለ እግረ እናስ ለመትቃርማይ 
(መጃድላይ) እግሉ ሸወጠ እቡ። 
“አምጸጼከ ገብእ!? ውህር አነ!” 
ቤለዩ።
ለእናስ እበ መጺጸት እት ልትጀረስ፡ “ሄያእ! አፎ የአምጸጼኒ ገሮብ አዳም 

ኢኮን ለእግሉ ዛብጥ ለህሌከ” ቤለዩ። እማም አሻፍዒ እንዴ ተከበተዩ፡ “ 
ሄዪያእ! ረቢ ካርዑ ልግብእ እብ ከአፎ ምን ጢን (ከላት) ለትከለቀ ጢን 
ለአመጽጹ!” ቤለዩ ልብሎ ክእብ በሰር በሊስ ሰአሉ አፍሀመዩ። ምን እሳት 
ክሉቅ እት እንቱ እት እሳት ክምሰል ልትዐዘብ አፍሀመዩ።

ዐብደለ መ/ዐሊ (መዐልም)

አልሐምዱላህ ደርህምዬ እብ አልሐምዱላህ ደርህምዬ እብ 
ድናር ለብደለ!ድናር ለብደለ!

ግድም ጀፍረ ዐድ አሚር አልምእሚኒ ዐብደል መልክ ከምሰል ቀርበው 
ህንድ እግል ዎሮት ዲናር ምነ ረአሰ ገመል እንዴ ወግረቱ፡ ክምእኒ ቴሉ 
እግለ ናይ በዲር ብእሰ ወሐሬ መዋልያይ ነአተ ለዐለ አልሐጃጅ በኒ 
ዩስፍ፡፡

“የሀ! ጀማሊ ደርህም እውድቅት ህሌኮ፡ ናውለኒቱ” ቴሉ። አልሐጃጅ 
ምንዲ ገንሐ፡ ዲናር ረአ ወደርህም ረኪብ አበ፡ “መለሀይ እንቲ ለዋድቅ 
ምንኪ ህለ፡ ዲናር ቱ ደርህም ኢኮን” ምንዲመ ቤለየ፡ 
ህንድ “ያእ! ኢትግበእ እተ እለ ደርህም ሌጣቱ” እት ትብል መክሐደ 

ከሬት እግሉ። 

ሐቆ መደት ግድም ህንድ ለእግለ ቃስደት ለዐለት እግል ተትአምሩ 
ክምእኒ ትቤ” አልሓምዱላህ ረቢ ደርህምዬ እብ ድናር ምንዲ በደለ 
እግልዬ” ቴሉ። በርዱ አልሐጃጅ ሚ ትብል ክምሰል ህሌት ፈሀመየ። 
ዲናር ምን ደርህም ሰበት ዐውሉ ልትወቀል፡ ምንከ ለሓይስ ወልትፈደል 
ተሀዴኮ” ትብሉ ክምሰል ህሌት አመረ። እርቱባይ እት እንቱ እተ ዐደ 
መጸአ እበ።
 

እተ ዐዙመተ ጸብሕ፡ አልሐጃጅ ረአሱ ሐር አደንገበ ምነ፡፡ ዐብደል 
መልክ ጽቦሕ ክምሰል የሀለ ሰበት አመረዩ፡
“አልሐጃጅ ቀደም በል ትጸበሕ” ቤለዩ።
አልሐጃጅ ለብሀል ህንድ ሰኒ ንዱዱ ሰበት ዐለ፡ “ያየእ! አነ እዴዬ እት 

ጠባይብ ይእካርዩ” ቤለዩ። ዐብደል መልክመ ኔገሮት አልሐጃጅ ኢበደ 
ምኑ፡  “አነ ሕድግት የሀዴ” ልብሉ ክምሰል ሀለ አመረ። 
ዐብደል መልክ እግል ህንድ እት ዎሮት ሮሻን እግል ትስከን አጀዘ 

እግለ ወክምሰል እሲቱ ማጽአ ኢለአምር፡፡ ክል አምዕል ሐቆ ሰላት 
አልዐስር ሽበት ተላይ፡ ሸብበ ከለአቀብል ዐለ። እሊ ህዬ ምነ አልሐጃጅ 
ቤለዩ መብህል ቱ ለደመለ እተ።”አነ እዴዬ እት ዐዙመት መበል ይከርየ” 
በዲር እብ ግርመተ ወልባበ ክምሰ ኢፈተየ ወየሀደየ ገበአ ከመተቅብላይ 
ምን ቅባል ገብአ እግለ።

ህንድመ ለእበ ሕርበት ቤተ ኢሸምከ እቡ ሰበብ አመረቱ ሰበት ዐለት፡ 
እግለ ከደመለ ቀስረ ለዐለየ እትዬታት እት ወቅት ምጸአቱ እግል ለአስእላሀ 
መክረተን ወየመመተን። ወለ ወክድ ለዐብደል መልክ እተ ሮሻን ህንድ 
ሳክነቱ ለዐለት አብሀዛያተ፡ እግለ ዕቀደ ሉል ፈትሐቱ ክሰንፈረቱ፡፡ ክምነ 
ምልሺተ እንዴ ረፈዐት ለምልሹየ ዶቲሀ እግለ ልሉ ለቀጠት እቱ፡ “ስብሓን 
ኣላህ! ሉል ለቁጥ ለሐዜ ወቀሪሙ ለቁጡ ለአቤ” ትቤ እብ ክርን ውቅል። 

ዐብደል መልክ ክምሰል አብሀዘ እተ ለግርመተ ረአይ ዕንታቱ እት 
ጠይፍ፡ ልቡ ሰልበት ምኑ፡ ወእብ የዐሪጉ እት ዐርቀየ፡ አርወሐቱ አትዐገበ 
“ሚ ረክብኪ ህንድ ተስቤሕ ምንዲ ወዴኪ”? ቤለየ። 
ህንድ፥ “እሊ ሉል ረቢ እግል ዚነት(ሰርጎ) ምሉክ ከልቀዩ” ቴሉ።
“አይወ! ከኖሱመ” ቤለየ። 
እንዴ አትሌት፡ “ረቢ ወዴኮ እቱ! እምበል ኢለአስትህሉ ሌጠ ልትነፈዕ 

እቡ ትርእዩ” ቴሉ። እሊ ወክድ እሊ ዐብደል መልክ ትዑስ እት እንቱ 
ወሓርቅ፡ “ረቢ ሀለ እቱ እትኪ ለሐሜኒ፡ ወምን ቅርብኪ ለአሬሜኒ” ቤለየ 
ወሕርበት ቤተ ሸምከ ልትበሀል።
እብለ ህዬ፡ ምክር ህንድ ምን ምክር ሐጃጅ ትመክረሀ፡ ወደቀበ። ከእግል 

ምክሩ አጅገረ ልትበሀል።

መደት ሐቴ ዎሮት እናስ ጽጉብ 
ዐለ፡ ወእሲት ወከደም ዐለው እግሉ። 
ዎሮት ምነ ከደሙ፡ ለእሲቱ እት 
ተሐልፉ እት በኬ ጸንሐየ፡፡ “ሀልካቱ 
ኣፎ ክምእኒ እት በኬ ወሐዚን እት 
እንተ ርኤኮከ” ቴሉ። 
ለካድም ሕዩር ወእሱፍ እት እንቱ 

መስኪናይ፡ “አይወ! ዎሮት ግራብ 
ምነ አግርበተ ሲኒ ምነ እዴዬ ፈልተ 
ከትሰበረ፡ ወአዜ ዐሚነ “ያለ እግል 
ትፍገርቱ ኢትትርኤኒ ቤሌኒ” ቤለየ። 

እት ዘመን ሰይድነ ስሌማን ወድ 
ዳውድ ቱ፡ ክልኤ እሲት ክልኦት 
ሕጻን እት ሀለ ምስለን ምስል አስክ 
ከደን ፈግረየ። ሐር ከራይ ህተ 
መጸአተን ከእግለ ዎሮት ሕጻን 
ነሰአቱ ምነን፡፡ እብለ ህዬ እተ 
ተርፈ እግለን ሕጻን እብ “ወልዬቱ፡ 
ወልዬቱ” ትበአሰየ እቱ ከመዳንያይ 
እብ ፍርድ ሐቅ ለፈናትየን ሐግለየ። 
እት ሰይድነ ዳወድ ክምሰል መጸአየ 
ሰይድነ ዳውድ እግለ ዐባይ ሐክመዩ 
ከእንቲ ንስእዩ ቤለየ።
አዜመ ምን ሐዲስ አስክ ሰይድነ 

ስሌማን በኒ ዳዉድ ዐልይሁ አሰላም 
ጌሰየ። ሰይድነ ስሌማን  አቅዋል 
ክልእተን ክምስል ሰምዐ ክምእኒ 
ቤለየ፡ “ሰኪን (መላጼ) እንዴ ሀቡኒ 
ክል ምንክን ከእግል ዎሮት ስምጥ 
እክፈል እግልክም ቱ” ቤለየን፡።
“ሰይድነ ለሰኪን እግልሚ ትሐዝየ 

ህሌከ? እግል ትካፍለናቱ” ቴሉ። 
ለንኢሽ እሲት።
“ኣቤ! ከኖሸመ ሚ እግል ኢዴ 

መስለኪ!” ቤለየ።
“ከላስ ክፍለቼ እግለ ቡልሕተ 

ህሌኮ” ቴሉ። ሰይድነ ስሌማን ወድለ 
ንኢሽ ክምሰልቱ ሰበት ኣመረ እግለ 
ሐክመዩ ለሕጻን ለእት ፍንጌለ ክልኤ 
እሲት ዐለ፡ ልትበሀል።
ዎሮት ላብብ ወአልመንሱር
ዎሮት ላብብ እናስ ምን ዝልም 

ወጆር ዛልም ሓክም እት ሸኬ እት 
አልመንሱር መጸአ። ወክምእኒ ቤለዩ፡ 
“ሓይስ ወሕሹም አሚር 

አልምእሚኒን፡ ሕክምዬ ሕክም አማን 
ወሐቅ እት እንቱ ነበር፡ ሕግዝቼ 
(ጋሪቼ) እድገም እግልከ ወለ እብ 
መስል አፍህመካተ” ቤለዩ።
 አልመንሱር እበ በሀለ እናስ እት 

ልትፈከር፡ “እብ መሰል አስእለኒተ” 
በልሰ እቱ። 
ለላብብ እናስ እንዴ አትለ ህዬ 

ክምእኒ ቤለዪ።
“ሕጼናይ ንኡሽ ላለአፈርሁ 

ፍድብነ ፍክር!ፍድብነ ፍክር!
ለእሲተ እናስ “ነዐ አሰርዬ መጸእ” 
ቴሉ እግለ እት በኬ ለጸንሐየ 
ካድሞም። 
ለካድም አሰረ እሲተ ዐሚሁ እጌሩ 

እት ልስሕብ አቅበለዩ እተ ዱጉኑ 
ለዐለ መልክ። ለዓሚሁ ሓርቅ 
ወንዱድ እት እንቱ፡ “የሀ! እግልከ 
ኢኮን ኣዜ እትለ ኢትትርኤኒ እንዴ 
እቤለከ ለሳርሐኮከ እግልከ ኢኮን!? 
እግልሚ አቅበልከኒ መክሩህ በዐል 
አከይድስ” እብ ዕየር ወሸተይም 
ገብአ እቱ መስኪናይ ካድም። 
ለእሲቱ “ስምዓኒ፡ አነ አቅብል እቤሉ 

ኢትንሀሩ ወኢትሻትሙ” ቴሉ፡፡ 
አዜመ አስክለ እሲቱ እት ልትወለብ 

“እግል ሚ በልስክዩ? ሑድ ወብዞሕ 
ሚ ከስተኪ ዲቡ?” ቤለየ።
ላመ እሲቱ “እሊ መዋዲትከ ናይ 

ዝልም ወጆር ቱ፡ ከእበ በልስኩዉ” 
ቴሉ።
“አሃ! አነ ህዬ በደል እግሉ ዱጉን 

ዐልኮ፡ እግልኪ እግል እትዳገንቱ፡

፡ ለእግለ ትምልኪ ወእግለ ለትፈቲ 
ሰንዐት አስክ ዐድኪ እግለ እግል 
ትንስእቱ ምስልኪ” ቤለየ።
ላሊ ለብእሰ እት ሰክብ አስክ ዐደ 

ነሰአቱ ወጌሰት እቡ። ፈጅራተ 
በል ክምሰል አበለ እሊ ኢኮን እት 
ኢሽፍሩ ወኢዳሩ አርወሐቱ ረአ። 
ኬን ወእንሰር ትዋለበ ወሐር፡ “ሄያእ! 
እተየ ህሌኮ ወምን መጸአ እብዬ!?” 
እት ልብል ምንዲ ተሰአለ እሲቱ እት 
ትስዔ መጸአቱ “አነ መጸአኮ እብከ 
ለእግለ ትፈቲ እግለ እግል ትንስእቱ 
ምስልኪ ብህልዬ ዐልከ ወአነ ምንከ 
ወለዐል ለሐሽሙ ወእፈትዩ አለብዬ፡ 
ከእብከ መጸአኮ” ቴሉ። 
ሐቆ እለ ለእሲት ወለእናሰ አድሕድ 

እንዴ ነስአው ምስል ተከሽ እት 
ወዱ አስክ ቤቶም ምስል አቅበለው 
ወላመ እት ሐንቴሆም እንዴ ገብአ 
ከድሞም ለዐለ፡ ካድም ረሐመት ምን 
ክልኢቶም ረክበ ልትበሀል።

ወለለአብሀርሩ ሽእ ሐቆ ዋጅሀዩ፡ 
አስክ እሙ ሰኬ ምኑ፡ ወእግለ 
ደግሙ። እምብል እሙ ህዬ ካልእ 
ሕጌ ወመንገፎ ለገብእ እግሉ  
ኢለአምር፡ ወለለዐውቱ ወስምነ እከ 
ላልቡ ኢደሌ። ዐበ ወሸንገለ ምንዲ 
ገብእ፡ አስክ አብሁ ገብእ ሰከዩ 
ወሀረቡ። 
ሐቆ ሰኒ ሸንገለ ከእንዴ ዐበ ረአ 

ወሰምዐ አስክ ዋሊ ገብእ ሰከዩ 
ወሸካሁ ምን አብሁ ክምሰል ለዐቤ 
ወልፍህም ሰበት ለአምሩ። ሐቆ 
እላመ ኣዜመ አምሩ ወዐቅሉ እት 
በሽል ወወስክ አክለ ጌሰ፡ ለሳደፈዩ 
መዛልም እት ስልጣን ለአቀርቡ 
ወሸክዩ እብ አምሩ ወፍርዱ ምልዐል 
ክሉ ክምሰልቱ ሰበት ለአምሩ። ህቱመ 

ሐቆ ኢነስፈዩ ወሐቅ ኢፈርደ እግሉ፡ 
አስክ ረቢል ዕባድ ለሐልፍ፡ አናመ 
መዝልምዬ እሊ መስል ቱ፡ ስምዑ 
ምንዬ ወላሰረረተ እቱ ትወጀሀኮ፡ 
ለሐቴ ኢትትሐበዕ ምኑ። መዝሉም 
ህሌኮ ምን ዋልከ ሐቅዬ ከሬኮ፡ ወእተ 
ዓድል ሕክሙ ተንከብኮ።” ቤለዩ።
 አልመንሱር ሚ ልብሉ ክምሰል 

ሀለ ሰበት አመረ፡” ሐቀን ዝሉም 
ህሌከ” ቤለዩ፡ ወእተ ዋልሁ እብ 
ሻፍግ ርሳለት እንዴ ከትበ፡ አንሱፉ 
ወመዛሊሙ በለሶ እቱ” ቤለዮም። 
አዜመ ምን ጆር ዛልም ጃውር 
ሐቅ ላለአፈግር እከ ሐቆ ኢረክብከ፡ 
ዝልምከ እት ሞላይ ዕረዱ፡ ለዳቅብ 
ድቁባም ኢፈርህ ወዝልም ዛልማም 
ኢልትሐበዕ ምኑ። 

ልባብ ሰይድነ ስሌማን ዐለይሁ ሰላምልባብ ሰይድነ ስሌማን ዐለይሁ ሰላም



ሳልሕ ገመዐማርዐማርዐማር

ዐዲ ቀይሕ፡ እተይ ድንሽ እግል ዓበዮት እብ ለትወቀለት ልትከድም

ዲብ ምዴርየት ዐዲቀይሕ ለአግደ 
ነሻጣት ፈርዕ ሐመሊት ወፈዋኪህ 
ቀንጽ እቡ ለህለ አትባዝሖት 
ዘርእ ድንሽቱ። እግልሚ ዲብ 
እለ ምዴርየት ምን ክሉ ሐመሊት 
እተይ ብዞሕ ለልትረከብ ምኑ 
ዘርእ ድንሽ ሰበት ቱ፡ ምን እሊ 
ለልትበገስ ብዝሓም ሐረስቶት 
እግሉ እግል ልዝርኦ ቶም 
ለልሐሩ። አስክ እለ ለትሰጀለው 
ህዬ ሐድ 325 ሐረስታይ በጽሖ። 
እምበል እሎም ለኢትሰጀለው 
ንአይሽ ሐረስቶትመ ህለው። 
ለወሰኮት ብዝሔ ሐረስቶት ህዬ 
ምን ሰነት ዲብ ሰነት እንዴ በዝሕቱ 
ለመጽአ። እግልሚ ዲብ ሰነት 
2015 ወ2016 እሊ ብዝሔ እሊ 
ሑድ ምኑቱ ብጹሕ ለዐለ። እግል 
ልዕቤ ለቀድረ ለሑዳም ለዐለው 
ሐረስቶት ሰሮም እንዴ ትሰለፈው 
ለአንበተው ወሰሮም እብ ገሌ 
መቅደረት ብጉሳም ለዐለው፡ 
ምን እሊ ሐርስ ድንሽ እተይ 
ዲብ ረክቦ ወዴን ለዐለ እግሎም 
ዴኖም እንዴ ፈደው፡ ሰብ ረአስ 
ማል እግል ልግብኦ ለተአቀድሮም 
ደረጀ ለበጽሐው ሐረስቶት ሰበት 
ረአው፡ አሰሮም እግል ልጽበጦ 

መምህር ሺሻይ ስዩም

ሙሰውር፦ ክብሮም ጸሃዬ

ምዴርየት ዐዲ ቀይሕ ሐቴ ምነ እብ እተይ ድንሽ እሙራት ምዴርያት 
እግል ትግባእ ለቀድረት ወብዞሕ እተይ ድንሽ እግል ልፍሬ እተ ሓለት 
ጀዋ፡ ማየ ወካድም ሐረስቶተ ምነ እለ ደረጀት እለ  እግል ትብጸሕ 
ለአቅደረያ ቱ። ከእሊ ፈሬ እተ ለህለ ድንሽ እብ ከአፎ አግቡይ ልትጸበጥ 
ወእብ ውዛረት ሐርስ ለገብአ ካድም፡ ከምሰልሁመ መሰል ሰኔት ዲብ እሊ 
ካድም እሊ ለአርአው ሐረስቶት ዎሮ ምኖም እንዴ ረከብነ ለጀምዐናሁ 
ሐብሬ፡ ዲብ እሊ ናይ ዮም በርናምጅ እግል ንቀድም እግልኩምቱ። 
ምን ውዛረት ሐርስ መንግስትአብ አርአየ በዐል መቅደረት ሐመሊት 
ወፈዋክህ፡ ወምን ሐረስቶት ብዞሕ እተይ እንዴ ረክበ ጃእዘት ለነስአ 
ሐረስታይ ዐዲ ወገረ መምህር ሺሻይ ስዩም ቶም ምስሎም ለሀደግነ። 
ከታምም ጽበጥ ህድግነ እሊ ለተሌቱ፡ መታበዐት በኪተት።

ለሐረው ወምኖም ምክር ወሐብሬ 
ለረክበው እት በዝሖ ትረአው።
እትለ ምዴርየት እብ ገበይ 

እዳረት ወውዛረት ሐርስ እግል 
ሐርስ ጀራዲን እንዴ ትበህለ 
ለትጸበጠ 1150 ሄክታር ለበጽሕ 
አርድ ህለ። እሊ ህዬ አስክ እለ 
ኩሉ እግል ልግመል ቃድር 
ምንመ ኢህለ፡ ለብጉሳም ለህለው 
ሐረስቶት ዲብ እሊቶም ለአገምሎ 
ለህለው። እሊ ምድር እሊ ኩሉ 
ጅንስ ሐመሊት ወፈዋኪ እግል 
ልፍሬ እቱ ለቀድር ምን ኩሉ 
ሐመሊት ሑድ ሑድ ወድንሽ 
እብ ብዝሔ ልትዘራእ እቱ ለህለ። 
እሊ ምድር እሊ ምስለ ለህለ 
እሉ ብሩድ ሓለት ጀው ወሕሪት 
ትርበት ክምሰልሁመ ናይ ማይ 
መሻክል ደሐን ሰበት ቱ፡ ለሀብካሁ 
ዘርእ እንዴ ለልትከበት ወእተይ 
ለልትረከብ ምኑ አርድቱ። ድንሽ 
ህዬ ምን 2000 መትር ምን 

ጠፋሐት በሐር መትወቃል ለቡ 
ወለዐል ዲበ ለህለ አርድ ዝያድ 
ፈሬ ለልብል ድራሳት ሰበት ህለ፡ 
እሊ አርድ እሊ ህዬ ምን ለዐል 
2400 መትር መትወቃል ሰበት 

ቡ እግል ድንሽ ወብዕድ ሐመሊት 
ለናስብ ቱ።
ምዴርያት ዐዲ ቀይሕ ወሰንዐፌ 

እብ ደረጀት ወጠን ብርኩት 
እተይ ድንሽ እግል ልትረከብ  
ምነን ክም ቀድር እንዴ ተአከደየ 
ሕሩያት ለህለያተን። ሰበብ ናይ 
እሊ ህዬ መትወቃል ምን ጠፋሐት 
በሐር ሰበት ህለ እለን፡ ወጀርቤ 
እንዴ ገብአ ዲበን እተይ ሰበት 
ትረከበ ምነን ቱ። ዐዲ ቀይሕ ህዬ 
ዘርእ እግል አትባዝሖት ወእግል 
ሐረስቶት እግል ትወዝዕ ሐድ 
1500 ኩንታል ለገብእ ድንሽ 
ለጸብጥ መካዝን እንዴ ትበነ ዲበ 
ክድመት ምን ብዙሕ አቃሊም 

ዐድነ፡ አቅሊም ግብለት፡ ምግብ፡ 
ዐንሰበ ወአስክ ጋሽ በርከ ለህለው 
ሐረስቶት እንዴ መጽአው፡ ዘርእ 
ለነስኦ ወዲብ እለ ምዴርየት 
ለህለው ክድመት ለትሀይብ 
ጋብአት ህሌት። ሐረስቶት ምን 
እሊ መክዘን ውዛረት ሐርስ ዘርእ 

እንዴ ነስአው ክም አብቀለው፡ ሰሩ 
ውዛረት ሐርስ እግል ዘርእ እግል 
ልግባእ ለትዛበዩ ምኖም ወዲብ 
እሊ መክዘን ለልትከሬ ወክም በቅለ 
እግል ሐረስቶት ለልትወዛዕ ሰሩ 
ህዬ እግል ሙጅተማዕ እግል ነብረ 
ለልትዛበዩ ዲብ ዐዳገ ለልትከሬቱ።
እሊ መካዝን እሊ እግል ዘርእ 

ለገብእ ድንሽ አስክ መደት ሰለስ 
ወአርባዕ ወሬሕ ለልትሐፈዝ እቱ 
ቱ። ብዙሕ መታበዐት ወክድመት 
ህዬ ትገብእ እግሉ። ዲብ ሳምን 
ወክልኤ ሳምን ክልዶል እንዴ 
ቃለብከ ለመሽመሸ ወለ ከርበ 
ተአፈግር ምኑ፡ ከላስ በቅለ ክም 
ትበሀለ ህዬ ዲብ ሐረስቶት 
ልትወዛዕ። እሎም ሐረስቶት 
እሎም ለልአፈርዉ እግል ነብረ 

ወምን ሐዲስ ዲብ እሊ መክዘን 
እንዴ አቅበለ እግል ዘርእ 
ለገብእቱ። ለእግል ዘርእ ለገብእ 
ዲብ እሊ መክዘን ምነ ለአፍረው 
ለለአመጽኡ ህዬ ምን ሐረስታይ 
ቱ። ግሩም ካድም ለወዴ ወትርበት 
ለዲበ ለአፈሬ እብ ለጅነት እንዴ 
ተሐራቱ ዲብ እሊ መክዘን ለመጽእ 
ምኑ። እግልሚ እትሊ መክዘን እሊ 
ለበቅል ድንሽ እተይ ወጠን ዲብ 
አበርካት ዶር እግል ለሀሌ እሉ 
እንዴ ትበሀለ፡ እብ ለትወቀለት 
ደረጀት ለልትርኤ ወለልትከደም 
እቱ ሰበት ቱ፡ እብ መትሓፋዝ ክም 
ልትርኤ አሰይድ መንግስትኣብ 
አርአየ ለአክድ።

ሐረስታይ ዐዲ ወገረ መምህር 
ሺሻይ ስዩም መሰል ሰኔት ዲብ 
እሊ ካድም እሊቱ። ዲብ ዐዱ ምን 
ተሐት ከዛን ዐዲ ወገረ ህዬ እንዴ 
ሐርሰ እብ ትሩድ ካድም ብዙሕ 
እተይ ለረክባቱ። ከእሊ ካድም እሊ 
ምን ምዶል አሰብደዩ ወነቲጀት 
ካድሙ ሚ ተቅይር እግል ልርከብ 
ቀድረ ምን ከሊማቱ ለረከብናሁ 
እሊ ለተሌቱ።
እትሊ ናይ ድንሽ ሐርስ ምን 

ልትበገስ ዝያድ 20 ሰነት ዋዲ 
ህለ። ምስል ናይ ድንሽ ህዬ ጎዕ፡ 
ከመዶር፡ ሰለጠት ወእሉ መስል 
ለአፈሬ። እሊ አዜ ባጽሑ ለህለ 
ደረጀት እግል ልብጸሕ ህዬ ሰልፍ 
እብ አካን ንኢሽቱ ለአንበተ። ሰልፍ 
ህዬ ከመዶር ዘርአየ ወምን ዔለ 
ደሎ እብ ቅወቱ ማይ እት ገልልቱ 
ለአሰትየ ለዐለ። እለ ተብጊሰት 
እለ ህዬ ሰበት አትናየተቱ ወድ 
ሐረስታይመ ልግባእ እንዲኢኮን 
ዝያድ ምዩል ሐርስ ክም ፈቴ 
ለገብአ እብለ ምስል ዋልዲኑ እት 
ህለ ከድም እተ ለዐለ ገርሀትቱ። 
እለ አዜ ለህለ እተ ሐንቴ ከዛን 
ዐዲ ወገረ ለህሌት ገርሀት ህዬ 
ናይ ዐድ እትገብእ እብ ጅግረ 
ምስል ብዝሓም እንዴ ትጃገረ ክም 
ትዐወተ ለረክበያተ።
ሐረስታይ ሺሻይ ዲብ 17ይት 

ደውረት ክድመት ወጠን ናይ 12 
ፈስል ድራሰቱ እግል ለአትምም 
ወክድመት ወጠን እግል ለሀብ ሳወ 
ክሩይ ዐለ። ንቅጠት ዲብ ኩልየት 
ለትኣትዩ ሰበት ረክበ ህዬ ምን ሳወ 
ዲብ ኩልየት ማይ ነፍሒ አተ። 
ዲብ ምግብ ህዬ ድራሰቱ እንዴ 
አትካረመ ዲብ እብ እለ ጅግረ 

አሰይድ መንግስትአብ አርአየ

ዝራዐት እንዴ ተዐወተ ለረክበየ 
ገርሀት እግል ለአግምል አሰብደ። 
እብ መቶር ናይ ዐዱ ለዐለት እንዴ 
አሰብደ ድንሽ፡ ከመዶር፡ ካውሎ፡ 
ጎዕ ወሰላጠት እት ለአፈሬ፡ ዝያድ 
ህዬ እብ ውዛረት ሐርስ ፈዳብያም 
ሐረስቶት እግል ልዝርእዉ እንዴ 
ትበህለ ልትሀየብ ለዐለ ዘርእ ድንሽ 
እቱ እንዴ ረከዘ ሰበት ከድመ እተይ 
ሰኒ እግል ልርከብ ቀድረ። እትሊ 
ወክድ እሊ አርባዕ መቶር ናይ 
ኖሱ ትዛበ። እብሊ መቶራት እሊ 
ክል ሄክታር ዲብ አሽራም እንዴ 
ካፈለዩ ማይ ሰኒ እግል ለአስትዩ 
ቃድር ህለ። ምስል እሊ መኪነት 
ሽሕነት እግል ልዛቤ ቀድረ። ቤት 
ሰከን በነ ወካልኣይት መኪነት ዛበ። 
እለን መካይኑ ህዬ ሽፍር ምን 
ክል ሐረስቶት እግል ልአምጽእ 
እበን ወእተዩ አስክ ዐዳገ እግል 
ለአብጼሕ እበን ሰደያሁ። 
ዕሙማይ ጻብጡ ለህለ አርድ 

ዝያድ ሰለስ ሄክታርቱ። እሊ 
ጻብጡ ለህለ ምድር እተይ ሰኒ 
እግል ልርከብ ምኑ ህዬ ክልዶል 
ምስል ሰብ መቅደረት ውዛርረት 
ሐርስ ዲብ ልትጋሜ ወለ ለሀዩቡቱ 
ምክር ወጎማት እቡ ዲብ ሸቄ፡ 
መሻክል ባልዒን ትረአ ምን ገብእ 
ህዬ ምን ውዛረት ሐርስ ደወ ዲብ 
ነስእ ሰበት ከድመ ተጃርቡ ዲብ 
ለዐቤ፡ እተዩ ምንዶል ዲብ ዶል 
እት ዘይድ መጽአ። እትሊ ወክድ 
እሊ ህዬ ዝያድ ዲብ ድንሽ እንዴ 
ረከዘ ከድም ህለ። ነቲጀት ክድመቱ 
መናበረቱ እግል ለአሰኔ ወረአስማሉ 
እግል ለዐቤ ምንመ ቀድረ፡ ዐቦት 
ሐረስቶት ዐቦት ወጠን ሰበትቱ 
እብ ውዛረት ሐርስ መታበዐት ናይ 
ክሎም ሐረስቶት እብ እህትማም 
ምነ ለልትከደም እቱ ሰበት ቱ፡ እብ 
ደረጀት ለአፍረዩ እተይ እብ ናይ 
ምዴርየት፡ አቅሊም ወወጠን ክም 
መሰል ሰኔት ናይ ሐረስቶት እግል 
ልትሰሜ ወሸሃደት እግል ልርከብ 
ለቀድራቱ። እግልሚ እብ ካድሙ 
አምዕል ወላሊ እምበል መትሐላል 
እት ረአስ ገርሀቱ እንዴ በጥረ 
ዲብ ፍሬ ወእተይ ለበጽሐ ሰበት 
ገብአ። ገርሀት ህዬ እብ ፍንቱይ 
ሐርስ ድንሽ “ከአፎ አስመንከ” 
እንዴ ኢገብእ “ከአፎ ትመዬከ” 
እት ትብል እግል ትራዕዩ ለብካቱ፡ 
ልብል መምህር ሺሻይ ስዮም።

ስወር

ዕንጃረዕንጃረዕንጃረዕንጃረ
ከልሹም መሐመድ

ሸልገት ሀብኮ ወላኪን ኪስ ተሀየብኮ 
መዐልመት ይርጋኣለም ምን 

1981 አስክ 1991 መዐልመት 
ወሐኪመት እንዴ ገብአት ዲብ 
ማርየ ክድመተ ተሀይብ ምንመ 
ጸንሐት፡ ሐቆ ሕርየት ላቱ 
ዐለሞት የአተላሌት። እበ ካልእ 
ምህነተ ሐኪመት እንዴ ገብአት 
ቱ ትሸቄ ለሀሌት። እብ ዕልም 
ሐኪም አጋር ሌጠ ሸሃደት እግል 
ትትሀየብ ሰበት ኢትቀድር እብ 
ተርቲብ ምህነት ዓፍየት እግል 
ቲጊስ፡ ሐካይም አጋር ለዐለው 
ቅድረቶም ለመዝን እምተሓን 
እግል ሊደው በክት ተሀየበ። 
ህታመ እት መድረሰት ኔርሲን 
ለለኣቴ እምተሓን እግል ትንሰእ 
ለረክበተ ብድሆ እንዴ ትነፈዐት 
ለመእተዪ እምተሓን ነስአቱ 
ወነጅሐት ዲቡ። ናይ ሰለስ 
ሰነት ድራሰተ እንዴ ታበዐት 
ሀዬ፡ እብ ኣድቫንስድ ዲፕሎመ 
ትደሐረት። እበ ምህነተ ዲብ 
ቅዋት ድፈዕ ትየመመት። እትለ 
ትፈናተ መአሰሳት ዓፍየት ቅዋት 
ድፈዕ ክም ከረን ወግላስ ትሸቄ 
ሐቆለ ጸንሐት፡ ዮም እት አስመረ 
መክተብ ሀይአት አርካን ወኪለት 
ዓፍየት እንዴ ገአት ክድመተ 
ተሀይብ ሀሌት። 

እት ሐያት እጅትማዕየት ምን 
እንረኤ፡ መዐልመት ይርጋኣለም 
እት ዮም 5-9-1988 እት አስማጥ 
ክምሰልሀ  መዐልም ላቱ ርእሶም 
አስራት ለልትበሀል ሙናድል 
ተሀዴት። ዲብ አስማጥ  ምስል 
ሸቁ ምንመ ዐለው፡ ህቱ ዲብ 
ሮረ ሐባብ ትየመመ። መደርሲን 
እት ክል ከረም ደረጀቶም እግል 
ልወቅሎ እት ድጌ ሰውረት-
ዐሬርብ አውመ እት ብዕድ 
አካናት ምን ክል አካን እንዴ 
ትጀመዐው ደርሶ ዐለው፡ እብለ 
ገበይ እለ ይርጋኣለም 10 ፈስል 
ባጽሐት ተ።

እተ ህድግት ሀሌት ሰነት ህተ 
ወሸሪከ እት ዐሬርብ ለደውረት 
አካዳምየት ክም አትመመው፡ 
መደርሲን አስክ ሳጅሎ 
ወመድረሰት አክልሕድ አስክ 
ትትአንበት፡ እግለ ሑጹያም 
ህዳይ ትሰመሐ እሎም። ለዲብ 
ማርየ (በርከ ልትበሀል ዐለ እተ 
ወክድ ለሀይ) ለዐለው፡ እት 
አካን ሽቅሎም ወለዲብ ሳሕል 
ዐለውመ ክምሰልሀ እት ህዳይ 
እግል ልግብኦ ተሐበረው።  ዕለት 
ህዳይ ክም ተአሰረት ይርጋኣለም 
እት ሸሪከ ለዐለ ዲበ ሮረ ሐባብ 
እግል ቲጊስ ዐለት እለ። 

መዐልመት ጸገ ጋይም (ጓል 
ሻምበል) ምነ ብዕዳም መደርሲን 
እንዴ በድረት እተ ዐድ ሰበት 
መጽአት ሸዐብ እብ ክሱስ 

ተሌንቴ ይርጋኣለም ውቤ

ኖርዌጃይት ሰሕፍየት ትሪል ስተርቨስተር 1989 እት አስማጥ ምስል መዐልመት ይርገኣለም 
እት  ከብድ በዐት- ለበዐት መክተብ፡ መስከብ ወአካን ጀርቤተ

ሲስተር ይርገኣለም ውቤ 1997

3ይ ወናይ ደንጎበ ክፈል

መደርሲን ትካበረየ። ህጅኮም 
እት ረአስ ጀበነት ዐለት። ህታመ 
ክሎም በኪታም ክም ሀለው ገሌ 
እት አካን በዲሩ ክም ለአቀብል፡ 
ገሌመ ክም ትቀየረ ወመደርሲን 
ሐዳይስ ክም መጽእዎም 
አክበረቶም። አርገ ፋጥነ (እግል 
እርገኣለም ሳማያመ ለዐለው ተ) 
ሀዬ፧ እት ልብሎ ትሰአለወ። 

“እንዴ ተሀዴት እግል 
ትምጸአኩምቱ፧” ቴለቶም። 
“አየ እግል ትትሀዴ፧” ትሰአለ 

ሓጅ እድሪስ ድረዕ።
 “ርእሶም ሳሕል ሮረ- ሐባብ 

ሀለ ኢኮን፡ ዲብ ርእሶም እግል 
ቲጊስቱ” በልሰት
 “ሚ! እናስ ዲብ እሲት 

መጽእ እንድኢኮን እሲት ዲብ 
እናስ ትገይስ፧ እለ ላቱ ከፎ 
ትገብእ ወለትነ ከአፎ ዲብ እናስ 
ትገይስ፧” ቤለ። 

መዐልመት ጸገ- ወለት ሻምበል 

አጊድ ፈሀመቱ “ደሐን 
ሐቴ አለበ ነአመጸአ” 
ቴሎ። ወራድዮ እንዴ 
ወዴት ጊሰት ይርገኣለም 
ዲብ ርእሶም  ሸዐብ  
ኢትከበተየ፡ እትለ ጎነ  
እግል ነአምጸኣቱ ወእግል 
ርእሶም ልኦኩ ዲብነ” 
ቴሎ እግለ እተ ወክድ 
ለሀይ መስኡል ለዐለ 
ሽሂድ ሃይሌ አልኣዛር። 
ህቱመ ኢካለፈየ ክምለ 
እለ ቴሎ ወደ።
 ህዳይ ይርገኣለም ምስል 

ብዕዳም መልሂተ ሰለስ 
ጽምድ እት እንቶም ዲብ 
ማርየ ገብአ። ለህዳይ እብ 

በርጅ ወሆርየ እበ ዓዳት ናይለ 
ሸዐብ ገብአ። ወእት ረአስለ 
ተንዚም እግል ሕጽኖት ለለሀይቡ 
መሳርፍ፡ ሸዐብ ኖሱ እብ ሔሳሱ 
ወስጋሁ፡ እብ ተመሩ ወወለፉ 
ወብዕድ ርዝቁ ሐጸነዮም። 

ሐቆ ህዳይ እማት ማርየ ውላደ 
እግል ልርአየ ሰበት ፈተየ እብ 
ዕበያት ጅነ እግል ኢትትአሰፍ፡ 
“ሐቆ ህዳይ ገድም ሚ ሀለ 
ውለዲ፡ ምስል እሊ አጀኒትነ ጅነ 
ሓብሪ፡ ሕጻን ምንገብእ ሰንደላይ 
እት እንብሉ ወወለት ሰንደለት 
እት እንብለ ነዓብየ እኪ” ልብላሀ 
ዐለየ። ህተ ላኪን አስክ ሕርየት 
ተአቴ ምን ውላድ ጻንሐት ዐለት። 
ሕርየት ክም መጽአት ሸዐብ 
ወሙናድሊን አወላይት ዝክረት 
አምዕል ሹሀደ ኤረትርየ 20 ጁን 
1991 ዲብ አስነደ ወደወ። ዮም 
13 ጁላይ ሀዬ ዓስራይት ሰነት 
እንባተት ቤት ምህሮ ቦርዲን 

አስማጥ ክም ዐየደው 
ዐዶታቶም እግል 
ልርአው አካናቶም 
ለነሰኦም ዐረባት 
መጽአ። ይርገአለም 
እግለ ሳረሐ ለዐለ ሸዐብ 
እት ትስዕም፡ “ወይ 
አነ. . .  አነ ወማርየ 
ከንዶእ! ክም እቤ 
እምዬ ኣምነ እብራሂም 
አብሽርኪ እርገአለም 
ወለቼ፡ ምን ዐድኪ አስክ 
ዐድኪ ወዲብ ዐድኪ” 
ክም ቴለተ እት ሕድ 
ምጽአት ለኢተርፍ 
ክምቱ እንዴ አትዋየነት 
ትክ ወዴት።
ሐቆ ሕርየት ዕዱ 

ክድመት ዓፍየት ቅዋት ድፈዕ 
እንዴ ገብአት ዲብ ከረን ሐድረት 
ወዓይለተ ከወነት። ለናይ ማርየ 
እማተ ወሐዋተ ውልደተ ክም 
ሰምዐየ፡ ዲብ ህዳይ እግል ወለት 
ለልትሀየብ ሀድያት ሃይባተ ሰበት 
የዐለየ፡ እብ ሀድየተን መጽአያሀ። 
መርዓት ለልትሀየብ መእሰሪት፡ 
ገለብ ወለት ገለብ፡ ምራየት፡ 
ዐኬተት፡ ቅምብር፡ ሐራር፡ ስፋል 
ተነት፡ ሾም እገር፡ ዐብደለ ካኒ 
ምስል ረጾሁ . . .  ጸምበለያሀ። 

ሰብመ እብ እንክሮም አጣሎም 
ወሐወስሶም እቡ ጋነሐወ። 
ምስልለ ብዝሓት እግል ትምጸእ 
ለይዐሬት ምነ እማት፡ ክልኤ 
ወለት አስር ሕድ ዋልደት ሰበት 
ዐለት ሓልባይ እግል ትውለድ 
እለ፡ እሻረት ሰኔት ትምኔተ፡ እብ 
ወዴዕ ለተዓረረት ከሮት ሰፌት 
እለ። ወእግል ትጋንሖም ክም 

መጽአት እት እዴሀ ሀበታተ። 
ፍንቲ ለትቤ ሀድየት ሀዬ ሓጅ 
እብራሂም እድሪስ ድረዕ እንዴ 
ሐጀጀ ክም መጽአ “ይርገአለም 
ወለቼ፡ ተሽበሐት እግል ወድ 
ብክር ትትሀየብ እንቲመ ምን 
ወድብክርዬ ሰበት ይእፈንቴኪ 
እንኪ እለ ተሽበሐት ሀድየቼ 
ተ” እንዴ ቤለ ሀበየ። ክሉ ለምን 
እማተ ወአበወ ለመጽአየ ሀድያት 
ሀዬ ክም ቃሊ አክባተ ሰኒ እንዴ 
ትራዔ እክብቱ ሀሌት።

አዋልደ ክምለ እማተ ልብላሀ 
ዐለየ ለብክረ ሳበ ወካልእ ስሜተ 
ሰንደለት፡ ድገመ ሉል ወካልእ 
ስሜተ ኤላት ቴለን። ኤላት 
በህለት  ባርሀት ተ እግል ወለት 
ቀየሕ ኤላት ልቡለ እት ትብል 
ሀዬ ተርጀመተ ትፈስር። ለሕዳግ 
እዴሀ ኣቢጋየል ትገብእ እት 
ሀሌት ካልእ ስሜተ ‘አስያም’ ተ፡ 
ወመዕነተ ጠ’ለት ተ።  

መዐልመት፡ ኔርስ፡ እብ 
ርትበት ዐስከርየት ሀዬ ተሌንቴ 
ላተ ይርጋኣለም ውቤ ብዙሕ 
ለትደጋግመ “መጅተመዕ 
ለዐልመከ ድኢኮን ኢተዐልሙ” 
ለትብልተ። እንዴ አትሌት፡ ምን 
ኣመረ ክትበት ወቅርአት ትነቅስ 
ምኑ ትገብእ፡ ቆሪነ ወፍይሔ 
አምሩ፡ ልባቡ ወቅየሙ ላኪን 
በሐር ወምንኬኑ ቱ እት ትብል 
ትወስፉ።  ህግያሀ ተአተላሌ 
“ህቱ ለልሀይበካቱ ዕልም ዕን 
ለትርእዩ ወእዴ ለተምትሙ 
ኢኮን። እት ደም ወዓጭም እት 
ክሉ ክተፍ ለልትሓበር ረቂቅ ቱ። 
እሊ እንዴ ፈሀምከ ወአክበርከ 
ታሌካሁ ምንገብእ ዕዉት 
ወፍቱይ ትገብእ” ትወስክ። እት 
ደንጎበ እግለ ዓበየ ሸዐብ ማርየ 
ሐምዴሀ እንዴ ትቀድም እለ 
አዜ ሀሌት ይርገኣለም ፍሬሁ 
ክምተ ወሕብንት እቡ ክምተ 
ዲብ ተሐብር፡ ደሐን፡ ዐቦት 
ወመትቀዳም፡ ተምኔት እሉ።



ምንማ ቱ፡ እተ እብ መስኖ ለገብእ 
ሐርስ ትወድዩ እት ህሌከ ለሔሰት 
ፍገሪት ለሀይብ። 

ወራታት ለትመሳነ ሐርስ ዓሳታት፡ 
ንዋይ ወአዝረአት እብ ቀላል እግል 
ንፍሀሙ፡ እብ ናይ መስኖ እተይ 
አዝረአት እግል ነአንብት። እተ 
እለ ብነ ገርሀት፡ ሐምሌ ወፍሬታት 
ልገበእ ወብዕድ ዘርእ እንዴ ዘርአነ 
እተይ ዶል እንረክብ፡ ለወጂብ እተይ 
መክሰብ ጀላብ እግል ንርከብ ምኑ 
ሱግ ዲብ እንከርዩ፡ ለተረርፍ እተይ 
ህዬ፡ ገሌሁ እግል ዐለፍ አጣል፡ 
አባጌዕ፡ ሐ አው ደወርህ ነፍዐነ። 
ንዋይነ ምነ ተረርፍ ገርሀትነ እንዴ 
አጽገብነ ወዐለፍነ፡ ብርኩት እተይ 
ሐሊብ፡ ስገ ወቤጭ እግል ንርከብ 
እንቀድር። 

ዐለፍ ንዋይ እግሉ ለኢነፌዕ ክም 
ሀረሞ ለመስል አስዕር ህዬ፡ ምስለ 
ሽፍር ንዋይነ እንዴ ሓበርናሁ፡ 
ኮምፖስት ክም ሸቄናሁ፡ ገርሀትነ 
እብ ደማን ለቡ ሽፍር ጠቢዐት 
ነአሸፍር። ሰበት እሊ ለምን ገርሀትነ 
ልትረከብ ተረርፍ ብቀል፡ ምን ሕኔት 
ግማመት እንዴ ተሐሰበ ልትለከፍ፡ 
እት መስለሐት እንዴ ወዐለ እት 
መክሰብ እንቀይሩ በሀለት ቱ።  

አዝረአትነ ሰኒ እግል ልብቀል 

ቴክኖሎጂ ሐርስ
እብ ከህረበት ለሸቄ ተረክተር ሐዲስ

 
መሀንድሲን ጃምዐት ሚሺጋን (አሜሪካ)፡ እብ ከህረበት በሀለት እበ 

ልትመለእ ሕጃር ለሸቄ ተረክተር ሐዲስ ክም ሸቀው አከደው። ህቶም 
እግል ዔማት ከበር ‘አሶሸይትድ ፕረስ’ እተ ሀበወ ሐብሬ፡ እሊ ተረክተር 
ሐዲስ እግለ እት ኩሉ እንክራት ዐለም ለህለው እት ሐርስ ዳይም ለሸቁ 
ወፈርያቶም እት አስዋግ እብ ትሉሉይ ለከሩ ነኣይሽ መስተስምረት 
ሐረስቶት (ሰብ ዳርቃታት) ለሔሰ ሒራን ክም ቱ ሐበረው። 

ገሌ ሑዳም ሐረስቶት፡ እግል ዎሮ መሰለስ ሸዐብ ዐለም ጠለብ ሙነት 
ለወጅድ እተይ ሐርስ ምንመ ለአፈሩ፡ ብዝሓም ሐረስቶት ህዬ እብ ናይ 
እዴ መሻቀዪታት እት ልትነፍዖ ለአነትጆ ህለው። እሊ ተረክተር አጥራፍ 
ለኢለአከሴሕ ዲብ ገብእ፡ እግለ ማሽነሪ ለአለቦም ሐረስቶት ነኣይሽ እግል 

ልስዴ እንዴ ትበሀለ፡ ምስል ሓለቶም እበ ትገይስ ገበይ ሽቁይ ክም ሀለ 
ዎሮት ምነ ሜህዘቱ፡ መሀንድስ አጂት ስሪቫስታቫ ወዴሕ። ለመሀንድስ፡ 
ለትራክተር ኣላት ሑድ እቡ ሽቁይ ሰበት ቱ፡ ቅጠዕ ቅያሩመ እብ መጆቡ 
ሑድ ክም ቱ አፍሀመ። ልሰዕ ለልትዋሰክ ዲቡ ናይ ሒለት ወቀይ ታርፉ 
ክም ሀላመ ሕቡር ሀለ። 

 ለተረክተር እትሊ አውካድ ቅሩብ እብ በቃዐት ታመት እት ሱግ 
እብ 30 አልፍ ዶላር እግል ልትዘቤ ሰእየት ክም ህሌት ተአመረ። እሊ 
ዐውል ህዬ ምነ እብ ጃዝ ለሸቄ ተማስሉ ተረክተራት ለረክሰ ክም ቱ 
ለመሀንድስ ለአፍህም። 

እሊ ተረክተር ናይ ከህረበት ዔማት ሰበት ለአትሐዝዩ፡ ወለበዝሐው 
ሐረስቶት ዐለም እግሉ ለትአሸቄ ጣቀት ከህረበት ወሶላር ሰበት ኢረክቦ፡ 
እተ ቅድረት ከህረበት ወሶላር ፓነል ለቦም ትጃር ሌጠ እግል ኢልትሐደድ 
አሰፍ ሀለ።

 ዔማት፦https://apnews.com/article/electric-tractorsfarm- ዔማት፦https://apnews.com/article/electric-tractorsfarm-
ing-sustainability- እብ ሰንጋል ሳሙኤልing-sustainability- እብ ሰንጋል ሳሙኤል

እብ ውዛረት ሐርስ ለልዳሌ ዓሙድእብ ውዛረት ሐርስ ለልዳሌ ዓሙድ

ቅዘእ ለበ ሙነት፡ እግል ክሉ ወእት ክሉ!ቅዘእ ለበ ሙነት፡ እግል ክሉ ወእት ክሉ!

ለትመሳነ ሐርስ ዓሳ፡ ንዋይ ወአዝረአትለትመሳነ ሐርስ ዓሰ፡ ንዋይ 
ወአዝረአት ስሜቱ ክመ ተአሽረ፡ 
አትፋራይ ዓሳታት፡ ተዋብ 
ወአዝረአት እት ሐቴ አካነት እንዴ 
ጨመርከ ለገብእ ዳይመት ወክለት 
ሐያት ለብዲበ ወራት ሐርስ ቱ። 
ለአሳስያይ መፍሁም ሐርስ ዓሰ፡ 
ንዋይ ወአዝረአት ንዛም ክለት 
መትነፈዕ አርዛቅ ለልአደምን እት 
ገብእ፡ ምን ክል ወራት ለትትረከብ 
ግማመት፡ እግለ ብዕድ ወራታት 
ምህም ርዝቅ ዶል ገብእ ለልትለከፍ 
አሽየእ ለአለበ ዘበናይት ገበይ ሐርስ 
ቱ። እለ ግበይ ሐርስ፡ እት ድወል 
ኣስየ እብ ለትወቀለት ለልትሸቄ 
ዲበ ወኩሉ አጅናስ መናፍዕት 
ለልትረከብ ምነ ወራት እት ገብእ፡ 
እሊ ተሌ ምናፍዕተ እግል ንህደግ 
ልትቀደር፦  

1.ዐቦት እቅትሳድ፦1.ዐቦት እቅትሳድ፦ ምን ዎሮ 
ለትመሳነ ሐርስ ዓሳታት፡ ንዋይ 
ወአዝረአት ለትፈናተ እተይ እግል 
ልትረከብ ሰበት ቀድር፡ ለወራት 
ለሐቴ እብ ግድፍ ናይለ ብዕደት 
ክም ትትነፈዕ ሰበት ልትሸቄ፡ 
ከሳይር እንዴ አንቀሰ አፍረዮት 
እተይ እት ወቅል፡ ዐቦት እቅትሳድ 
ለአደምን እልከ።  

2. ደማነት አጥራፍ፦ 2. ደማነት አጥራፍ፦ እትሊ በሰር 
ሐርስ ምሱኑይ፡ ለልአትሐዜ ሽፍር 
ጠቢዐት ምነ ተረርፍ ወግድፍለ 
ብዕድ ወራት ሰበት ትረክቡ፡ 
ለባካት እብ አዳም ለሸቅዩ ሽፍር 
ቀመም ኢከሴሕ።  

3. ደማነት ቅዘእ ለበ ሙነት 3. ደማነት ቅዘእ ለበ ሙነት 
ሰኔት፦ሰኔት፦ ለትመሳነ ሐርስ ዓሳታት፡ 
ንዋይ ወአዝረአት፡ እንዴ ለመድነ፡ 
ሐረስቶት ምነ እግል ዓይላቶም 
ለወጁደ ነብረ ወኬንመ፡ ቅዘእ ለበ 
ሙነት ሰኔት ወለትመዛዘነት ነብረ 
ምን ዓሳታት፡ ስገ፡ ሐሊብ፡ ቤጭ 
ወሐምሌ፡ እት መጅተመዕ እብ 
ግዲዱ ዝያደት እተዮም እግል 
ለአዝቡ ቀድሮ።  

ለትመሳነ ሐርስ ዓሳታት፡ ንዋይ 
ወአዝረአት ለከምክሙ ምህም 
ወራታት ሀለ። ተድበረት አግደ 
ሸይ ናይ እሊ ሐርስ እት ገብእ፡ 
ሐቴ ወራት ምስለ ብዕደት እንዴ 
ትጻበጠት ለትገይስ ድኢኮን፡ በንበን 
ለልትሸቄ ኢኮን። እሊ ሐርስ ምስለ 
እብ ዝላም ለሰቴ ሓሩስ ለገይስ 

ማይ ሰበት ለአትሐዝዩ፡ እብ መስኖ 
እግል ነአስትዩ ላዝም ቱ። ለማይ 
ላኪን እግል ዐቦትለ ብቀል ለነፌዕ 
ጽበጥ ጀላብ እግል ለሀሌ ዲቡ፡ እተ 
ዔላነ ዓሰ እግል ንጠልቅ (ነአትፋሬ) 
እንቀድር። ለዔላነ ማይ ወዓሳታት 
ክም ለሀሌ ዲበ እንዴ ትጻገምነ 
ክልኤ መስለሐት እንረክብ ምነ። 
እብለ ዓሰ ንትመወን ምነ ወእብ 
ጀሀት ብዕደት ህዬ ለማይ እብ 
ሽፍር ናይለ ዓሳታት ሰበት ከስብ፡ 
እግለ አዝረአትነ ክም ሽፍር-ፌሻይ 
ነፍዑ። እግል ጼዋነ ዓሰ እንመውን 
ወለተረፍ እንዴ አዝቤነ ህዬ ሰላዲ 
እግል ንርከብ እንቀድር።  

ዓሰ ምን አፍያትነ እተ ንትመወን 
እቱ ወክድ፡ ለነብረ ኢገብእ 
ክፋላትለ ዓሰ፡ ሙነት ደወርህ ደብእ 
እግልነ። ሰበት እሊ፡ ዓሰ ዲብ ዔላነ 
እንዴ አትፋሬነ ለገብአ ማል እንዴ 
ይእንከስር፡ ቅዘእ ለበ ሙነት ዓሰ 
እግል ጼዋነ ወመጅተመዕነ፡ ሽፍር 
ፌሻይ እግል አዝረአትነ ወነብረ 
እግል ደወርህነ እንዴ ረከብነ 
እንከስብ ምነ። ለዔላነ ጨባብ ወቆሪ 
ገአት ምን ገብእ፡ ለማየ ዱቅሪ እተ 
ጀድወል ሕኔት እንገልሉ፡ ምነ ዔለ 
እተ ዓሳታት ለልዐቤ ዲቡ ሰሙይ 
ክም ለዐይር እንወድዩ። ሐቆሀ እተ 
ምጅረ (ጀድወል) እንዴ በለስናሁ 
ዓሳታት ክም ልትፋሬ ወለገርሀት 
ክም ትሰቴ ንትጻገም።  

ዓሳታት እግል ልዕቤ ነብረ ሰበት 
ለሐዜ፡ እተ ዔላነ ለእንጠልቁ 
ዓሳታት፡ ነብረ ለገብእ እሉ ዔማት 
እግል ንሕዜ ወጅብ። ለሰኔቱ አዜመ 
ለነብራሁ ምን አፍያቱ ተ። ሽፍርለ 
ደወርህ፡ አጣል ወአባጌዕ፡ ምስል 
ተረርፍ ቀንበለ ወሰዐር ናይለ 
ገርሀትነ እንዴ ሓበርነ፡ ኮምፖስት 
እግል ንሽቀዩ ምንመ እንቀድር፡ 
ገሌሁ እተ ዔለ እንዴ ነስነስናሁ፡ 
እግለ ዓሳታት ነብረ ለገብእ እሎም 

እብ ዕንታት ለኢልትረኤ ዐላል 
እግል ነአብቅል እሎም እንቀድር። 
ሕርያን ብዕድ ህዬ፡ ምነ ሸቄናሁ 
ኮምፖስት እግል ነሀቡ እንቀድር። 
እብለ ገበይ እለ ሽፍር ንዋይናመ 
ክሳር ዓሳታትነ እግል ነአዳሌ ምኑ 
ለእንቀድር ርዝቅ ቱ። ለዓሳታት 
ህዬ፡ እግለ ለዐቡ ዲቡ ማይ፡ ዲብ 
ታጅር ጽበጥ መዓድን ለቡ ሽፍር 
ፌሻይ ቀይሩ። እሊ አብሳር እሊ፡ 
ምስለ ምክር ሰብ መቅደረት ሐርስ 
እት እነስእ ለእንወድዩ አሽፈሮት 
ሽፍር ጠቢዐት ወጋብሆት ባልዒን 
ወሕማማት እንዴ ትወሰከ፡ ለሔሰ 
እተይ ለሀይበነ።     

ለትመሳነ ሐርስ ዓሳታት፡ ንዋይ 

ወአዝረአት፡ ትትለከፍ ምኑ ለአለቡ 
በሰር ሐርስ እት ገብእ፡ ሐረስቶት 
እተይ ብርኩት እግል ለኣቱ 
ለአተቅድሮም። ምናተ ክም ክሉ 
ወራታት ሐርስ ለብዕድ፡ ስርጉል 
ወቀይ ጀላብ እግል ልግበእ፡ ምክር 
ቄድረት-ምህነት ወመታብዐት 
ሰኔት ለሐዜ። ሰበቡ ህዬ አትፋራይ 
ዓሳታት ዲብ ዐድነ ልሙድ 
ሰበት ኢጸንሐ፡ ወክምለ ንዋይ 
ለብዕድ መርዒት ሰበት ለሐዜ ቱ። 
ወራታት ለትመሳነ ዓሳታት፡ ንዋይ 
ወአዝረአት እቱ ዶል ንትከሰእ፡ 
ለትአትሐዜ ምክር ወሐብሬ ምን 
ውዛራት ሐርስ ወርዝቅ ዓሰ ረኪብ 
ምህም ጋር ቱ። 

       ተመስገን ገብረመስቀል       ተመስገን ገብረመስቀል

ኣድም አብሐሪሽ

ሕዱግ ስሌማን
ሸባብሸባብ

ዐስር ለመድ፡ ዋቅያም አንፋርዶ/ር ዑመር ዑስማን

 ዐውቴ እግል ክል ነፈር 
ለትፈንቴት ተርጀመት እግል ተሀሌ 
እለ ትቀድር። እግል ትብጽሑ 
ለተሐዜ፡ ምራድ፡ ንየት ወሕልም 
ህለ እከ ምን ገበእ፡ መባጼሕ 
እንዴ ወዴከ፡ ላሊ ወዐምዕል አስኩ 
ሀርከቶት ለአትሐዜ። ምን ትወድቅ 
አው ትፈሽል፡ ወወስኩ ወአብዝሑ 
እንድኢኮን፡ እንዴ ኢወድቅ 
ለልትዐወት መክሉቅ  አለቡ። 
ክመ ክል ዶል ለነሕስቡ/

እንፈክሩ፡ ከሊማትነ ገብእ፡ ክል ዶል 
ለእንብሉ ከሊማት ለመድነ ገብእ፡ 
ወለለመድናሀ ሓጀት መእዋነ/
ካቲማና ትገብእ ለልትበሀል፡ ሰኒ 
ወትሉሉይ ለመድ ምህም አሳስ 
ዐውቴ ክምቱ ብሑሳት ለሐብሮ። 
ከሸባብ መስተቅበል ገባይል ምን 
ገብእ፡ ነፍሶም ወዓይላቶም፡ እቶም 
ሰበት ገብአ፡ ሰኒ እግል ልምለኮ 
ምህም ቱ። ከምን እሊ እንዴ 
አትሌነ ዐስር ጠባዬዕ ዋቅያም 
ወዕዉታም አንፋር እግል ንቀድም 
እክም ቱ።

1. ክል ምዕል አስቦሕ አጊድ 1. ክል ምዕል አስቦሕ አጊድ 
ፍዝዐትፍዝዐት
እት ክል ምዕል ሐቴ ሳዐት እንዴ 

ቀደምከ እብ ፍዝዐት፡ እት ሐያትከ 
ምህም ላቱ ሓጃት ወዲ ምስል 
ወቅት ዶል ልትአክብ ደብር ምን 
ሓጃት ሰኒ  እንዴ አብጠረ ጸነሕከ። 
እትለ ሐቴ ሳዓት ወክል ምዕል እብ 
አተላላይ ክታብ ቅርአት፡ ርያደት 
ሸቂ፡ ኤታን አፍገሮት አው ለገአት 
እት ሐያትከ ምህም ላተ ሓጀት 
ወዲ፡ ዎሮ ምነ ምህም ለመድ ናይ 
ዕዉታም አንፋር ቱ። 
አስቦሕ ርያደት ሸቂ፡ ክታብ 

ቅርአት ወብዕድ እግል ምክነ 
ለለአትዐርፍ፡ ጨቅጥ ወውጀዕ 
ለአነቅስ ወወዳሐት  ናይለ 
ንትፈረር እቱ መጃል ለአክድ። 
እድንየ ለተሐዝዩ አውመ ዐውቴ 
ለልትበሀል፡ እት ሐቴ ምዕል ዐቢ 
ሓጀት ከሊቅ አው አምጸኦት እንዴ 
ኢገብእ፡ ነኣይሽ ወምህም ሓጃት 
እብ ትሉሉይ እብ ወዲ፡ ፍክር 
ኔፍዓይ፡ ምህዞ ወስናዐት አምጽኦት 
ቱ።

2.	 አስቦሕ ዶል ትቀንጽ፡ 2.	 አስቦሕ ዶል ትቀንጽ፡ 
ነፍስከ ለትፈትሽ ወኣፍካርከ ነፍስከ ለትፈትሽ ወኣፍካርከ 
ወካድምከ ለተሐስስ እቱ ወቅት ወካድምከ ለተሐስስ እቱ ወቅት 
ለሀሌ እከለሀሌ እከ
ቅንጽ ዶል ትቤ፡ እምበል ሀላግ 

ምስል ነፍስከ እት ትትሃጀክ፡ እግል 
እለ አምዕል ሓስቦም እተ ሀሌከ 
በራምጅ ፈክር ። እብ ከአፎ ምን 
ትወድዮም ለሐይስ ምስል ነፍከ 
ግሜ። ክእኒ ወዲ፡ ዋዴሕ ኤታን 
እንዴ ጸበጥከ እግል ትክደም 
ለአተቅድር። እለ ህዬ ሐቴ ምነ 
ምህም ለመድ ናይ ዕዉታም 
አንፋር ተ።

3.	 አክትበት ቅራእ3.	 አክትበት ቅራእ
እግል ትቅረእ ቀዲር፡ አሳስ ዕልም 

ቱ። ዕልም ህዬ በርሀት ቱ። ብዝሓም 

ዐባዪ፡ ላባም ወቅዴረት አንፋር፡ 
አዳም እግል ሐቴ ደቂቅመ እግል 
ልርከቦም አላፍ ለደፌዕ ፡ እንተ 
እብ ገበይ አክትበቶም እንዴ ወዴከ 
ክም ምራድከ ፍክሮም፡ ረአዮም 
ወአምሮም ትትለቀን። 
ሰሮም  እት ዘበን ቅዱም 

ለዐለው ዔልመት፡ ምን እለ እድንየ 
ለሐልፈው እግል ልግበኦ ቀድሮ። 
እብ ገበይ አክትበቶም እንዴ ወዴከ 
ህዬ አምሮም ትከስብ። ሰበት እሊ 
ሓዲስ ፍክር፡ ረአይ፡ ዕልም፡ በሰር፡ 
ለመድ ወብዕድ እግል ትርከብ 
ዶል ተሐዜ፡ ለገበይ ለክትብት 
ቅርአት ሌጣ ተ። 
ቅራአት ዘኪ/ላብብ ትወዴከ። 

ዘካየት ዕልም ሌጠ አከቦት እንዴ 
ኢገብእ፡ ለህለ እከ ዕልም ምስል 

ነባሪ ገቢልከ ለገይስ ወእብ ሕክመት 
ለተለ ዶል ገብእ ቱ፡ ሳብት ዕልም 
ለልትበሀል። ቅራአት ህዬ እትሊ 
ተረተ ዐባይ ተ። ብዕድመ ቅራአት 
ናይ መፋሀመት ወህግየ መቅደረትከ 
ተዓቤ። ዶል ትቀርእ ዓዳት ወነባሪ 
ብዕድ ገባይል ትደረስ።
ዓዳቱ ወነባሪሁ ለኣመርከ ገቢል 

ህዬ፡ እግል ትትፋሀም ምስሉ 
ቀሊል ገብእ ወእብ ቀልብ ፋይሕ 
ልትከበተከ። ሳልሳይት ህዬ፡ ክም 
ረአይ ቅዴራይ ዕልም ምክ ዶ/ር 
ዴቪድ ልዊስ፡ ቅርኣት እግል ሀም 
ወጨቅጥ እብ 68% ተአነቅሰ 
ለልብል ቱ። 
ክምሰልሁመ ቅራአት ናይ 

መትዘካር ቅድረትነ ተዓቤ 
ወእንትባህነ ክም ትወስክ ብሑሳት 
ለሐብሮ። እሎም ቅድራት ህዬ እት 
ዐውቴ ምህም ዶር ብእቶም።ወ ህዬ 
ምነ ሰልፋያም ለመድ ናይ ክሎም 
ዕዉታም አንፋር ቶም።

4.	 ርእየት አሆታይት መሊክ4.	 ርእየት አሆታይት መሊክ
ርእየት አሆታይት  ለትትበሀል፡ 

ሐያት ተሐዲ ወንዳል ክምተ እንዴ 
ፈሀምከ፡ ሰአየት እንዴ ኢትበትክ 
ነቢር ቱ ለትሸሬሕ። ክምለ 
እት ዕንቦበት፡ ሚ ትርኤ እትከ 
ለለተንክብ። ሰሩ አዳም ለሲ ሓባር 

ወፍሬ እንዴ ረአ ፈሬሕ ወሰሩ 
ለዕንቦበት አሽዋክ ሰበት ብእተ 
ለሐርቅ። ለፍክር እትከ ልተንከብ።  
ብዕድመ ሰረ ማይ ለመልአት 

ክበየት እንዴ ከሬከ፡ እግል ብዝሓም 
አንፋር ሚ ትርኡ ህሌክም 
ዶል ትብሎም፡ ሰሮም ሰ’ረ ማይ 
ለመልአት ክባየት እንረኤ ህሌነ 
ልብሎ፡ ወሰሮም ሰር ማይ ለነቅሰት 
ልብሎ። እሊቱ ህዬ ፈርግ ፍንጌ 
አሆታይ ወኢፋሎታይ ፍክር። 
ዕዉታም አንፋር ህዬ ለበዝሐ 
ወቅት ሜልከት አሆታይ ፍክር 
እንዴ ገአው ጸንሑከ። እትለ 
ሳድፎም ሓጃት ህዬ ለሆታይ ሸነክ 
እቱ ለአንተብሆ ወልርኡ።

5.	 ምስዳር ንሳእ5.	 ምስዳር ንሳእ
ሰሮም አንፋር እብ ሰበብ ትርድት 

ፈርሀት፡ ለገአት ቀራር ምን ገብእ 
ወምስዳር እት ንስአት ልትአገሞ። 
ሳን ሪቺ ለልትበሀል ባሕስ ዕልም 
ነፍስ፡ ወለ ሐቴ ለኢወዴ፡ ሐቴ 
ኢረክብ ልብል። ክል ዶል ምን 
ነሲእ ከጠወት  ኢንፍረህ። ክም 
ምራድነ ምን ገብእ ለሔሰ፡ 
ወፈሸልነ ምን ገብእ ድራሰት 
እንረክብ። ምን ክሉ ለአኬት ላኪን 
ክሉ ረአሱ ከጥወት ኢነስእ ተ። 
እት እድንየ ዐውቴ ለልትበሀል 

ተርጀመቱ ብዞሕ ቱ። አወላይ 
ዕዉት ለልትበሀል ክመ ለሐስበዩ 
ለተዐወተ እት ገብእ፡ ለካልኣይ 
ዕዉት ህዬ ለከልጠ ወተጃርብ 
ለረከባ ቱ። እትለ ገአት ደረጀት 
ለኢለአቴ ወኢልትሐሰብ ነፈር 
ምን ለህሌ ህዬ፡ ለኢትበገሰ 
ወከጥወት ለኢነስአ ነፈር ቱ። 
ዕዉታም አንፋር ከጥዋት ነስኦ፡ 
ደርሶ፡ ተጃሪብ ረክቦ ወገጽ ቀደም 
ለሄሮ።

6.	 ክሉ ረአሱ ኢትትወጸዕ6.	 ክሉ ረአሱ ኢትትወጸዕ
ክሉ ረአሱ እዴከ ኢተሀብ፡ 

ኢትትወጸዕ ለልብለ ከሊማት 
እት ብዞሕ መናሰባት ወምህናት 
ሳምዓመ እንገብእ። እሊ በሀል 
ለለአሽረ ምን ተሀሌ ህዬ 99 መረት 
ምን ትወድቅ 100 ደርበት ቅነጽ፡ 

መትዐዋትከ ህዬ አኪድ ገብእ። 
እትለ ሐያት እግል ንትዐወት 
እቶም ለነሐዜ መጃላት ለትፈናተ 
በከት ናይ መጽእ ቦም። ሰሮም 
ለቀላይል፡ ሐቴ ዶል፡ ዶል ትወድቅ 
እት ካልኣይት ትትዐወት። ሰሮም 
9 ዶል ተወድቅ ወእት 10ይት 
ትትዐወት ሰሮም ሕዬ 999 ዶል 
ትወድቅ ወእት 1000 መረትከ 
ትትዐወት። ለዋድሐት አማን ምን 
ተሀሌ ህዬ፡ ሐቴ ዶል እንዴ ጀረበ 
ለልትዐወት ነፈር ክም ኢሀለ ቱ። 
ሀለው ምን ገብእ ህዬ እብ ዐጫቤዕ 
ልትዐለቦ ቶም።

7.	 አደብ ወራቀቦት ነፍስ 7.	 አደብ ወራቀቦት ነፍስ 
ሀለዮትሀለዮት
እትለ ገአ መጃል እግል 

ትትዐወት፡ አደብ ሀለዮት ምህም 
ቱ። መጃላት እት ወቅት ወእብ 
ገበይቱ እት ኣክረቶም ለበጽሖ። 
እት ክም እለ፡ ረአስ ሕድ እት 
ልትበነው ኣክር ዐውቴ ለለመጽኦ 
መባድእ፡ ላዝም እብ አደብ 
ወተርብየት እግል ልትለው ወጅብ። 
ተርብየት ወዲስብሊን ሀለዮት 
ሓጃት ሚ ዶል፡ እተየ፡ ወእብ ከአፎ 
በርናምጃት እት ዐመል ልተርጀሞ 
አክዶት ቱ። ክእኒ እግል ወዲ 
ህዬ፡ ሽዑርከ፡ ወቅትከ፡ ምራድከ 
ወለመድከ እንዴ ራቀብከ፡ ሽቅልከ 
እት ዐውቴ አብጽሖት ለአትሐዜ። 
ብዝሓም ዕዉታም አንፋር 
ሐያቶም ወለመዶም ዶል እንረኤ፡ 
መራቀበት ነፍስ ሐቴ ምኖም እንዴ 
ገአት ጸንሐከ።

8.	 ምስል ዕዉታም 8.	 ምስል ዕዉታም 
ወአሆታይ ፍክር ለቦም አንፋር ወአሆታይ ፍክር ለቦም አንፋር 
ተመሳኔ ወክደምተመሳኔ ወክደም
ዕልም ነፍስ፡ ፍክር ዎሮ ነፈር፡ 

ፍገሪት ናይ ሐምስ ለበዝሐ ወቅቱ 
ምስሎም ለለሓልፍ አንፋር ቱ 
ልብል። ምስል ካድም ለፈቱ፡ እብ 
አፍካር ሌጠ ለለሐስቦ፡ ለኢየንድኖ 
አንፋር እግል ትትሃጀክ፡ ትትመስኔ 
ወትሽቄ ለአትሐዜ። ክመ ምን 
እንተ እግል አስእለከ፡ ምስል ምን 
ክም ትገይስ አስእለኒ ለልትበሀል፡ 
ለብዝሐ ወቅት ዕዉታም አንፋር፡ 
ምስል እሎም ለመስሎ፡ እብ 
አሆታይ ፍክር ለትመለአው 

አንፋር ገይሶ። ምስል ህኩይ 
ለገይስ ህኩይ ገብእ ወምስል ዋቂ 
ለገይስ ዋቂ ገብእ።

9.	 ሓለት እድንየ ወተክነሎጂ 9.	 ሓለት እድንየ ወተክነሎጂ 
ራቅብራቅብ
 ዕልም ወአምር ካፊ  ለመልክ 

ነፈር፡ ምስዳር ዋድሐት ወራትዐት 
ከጥወት እት ነስእ በድሩ አለቡ። 
ለበዝሐ ወቅት ህዬ ዕዉታም አንፋር 
ሓለት እድንየ ወአቅሊሞም ምን 
ገብእ፡ ደወለቶም ወመዲነቶም እብ 
ዋጅብ ክል ምዕል ራቅቦ። እሊ ህዬ 
ሓለት እድንየ እት ኣመሮት፡ ምስል 
አንፋር፡ አፍካር እግል መትቃያር 
ወራቴዕ ቀራር ነስእ ሰድዮም። 
እለ ገበይ መንበሮ ህዬ፡ እት 
ዐውቴሆም ዐባይ ተረት ትተልሄ። 
እግልሚ ሐብሬ፡ ቅወት ትርድት 
ተ። እግልሚ ክሎም ለትነስኦም 
ምስዳራት፡ እብ ዕልም ወሰኒ 
ወእኩይ ሸነኮም እንዴ ፈተሽከ፡ 
እግል ትንሳእ ለአተቅድርከ። 

10. ግሩሽከ ሰኒ ዕቀር10. ግሩሽከ ሰኒ ዕቀር
አግሩሽ እት ሰናቲም ለትቀየረት 

ሕረየት ተ ለልትበሀል ፍክር ህለ። 
እሊ በህለት ማል፡ ለተሐዝዮም 
ሓጃት እትለ ተሐዝዮም እቱ 
ወቅት እግል መትዛባይ ነፈዐከ 
ወሕርየት ተሀይበከ። መስኪንመ 
እግል ትስዴ ገእከ ምን ገብእ፡ 
ርዝቅ እግል ለሀሌ እግልከ ወጀብ።
ሰበት እሊ ወድ አዳም እግል 

ልትዐወት ገአ ምን ገብእ እት 
እድንየ ለለአትሐዝዉ ሓጃት 
እግል ረኪብ፡ እምበል ህኮት እግል 
ልክደም  ወአግሩሽ እግል ልዕቀር 
ወጅብ። አግሩሽ እግል ልዕቀር 
ለኢቀድር ነፈር ‘ዘርእ ዐቦት 
አለቡ እቱ’ ልትበሀል። እሊ ፍክር 
ለለአሽረ ምን ተህሌ ህዬ፡ እግል 
ንዕቤ ወምራድነ ነአትምም ገአነ 
ምን ገብእ፡ አዳም እግል ንስዴመ  
ላዝም አግሩሽነ እግል ንዕቀር 
ወምን ተብዚር ንትሓፈዝ ወጅብ። 
ዕዉታም አንፋር ህዬ፡ ማሎም እብ 
ዐቂር እት ዐውቴ በጼሕ ዎሮ ምነ 
እሙር ለመዶም ቱ።
ከክም ሸባብ ለእሎም ለሰሜነ 

ዐስር ኣፍካር፡ ክም ጽዋርነ እንዴ 
ተዐንደቅናሆም፡ መህሮትነ እንዴ 
ሰደድነ፡ እግል ዐቦት ዐድነ ኤትርየ 
ነአሽፍቅ ወቀደም ነአብል።

 
አምሳላት 
ዲሲፕሊን

 	
      ዲሲፕሊን ፍንጌ ኤታን ወሽቅል ለህለ ቢንቶ ቱ።
 	 ዲሲፕሊን ፍንጌ ትምኔት ወሓድረት/ወቅዐት ለህለ ሪም ቱ።
 	 አምር ወመቅደረት እምበል ዲሲፕሊን፡ ለትከሰረ በከት ቱ።
 	 እምበል ዲሲፕሊን ለነብር፡ እምበል ሸረፍ መይት።
 	ክል ናይ ዲሲፕሊን ምስዳር፡ ዕጽፍ ፍገሪት ተሀይብ።

 	 ፍድብነ ሰፈር ቱ፡ ዲሲፕሊን ህዬ ናዩ ከፈር ቱ።
 	 ዲሲፕሊን እግል ቅድረት እት ዐውቴ 

ለትቀይር ቅወት ቱ።

ለሰማን ወራራት ድድ ሰውረት ኤረትርየለሰማን ወራራት ድድ ሰውረት ኤረትርየ
ሰውረት ኤረትርየ እግል 

አብደዮት ወራራት ብዞሕ ጋብእ 
ቱ። ለአግደ ወራራት ህዬ ሰማን 
ቶም፦ እሎም ወራራት እብ 
እትዐወት ህሌኮ እንዴ ለአተርቱ 
ምንመ ገብአው ሰብኦም ማይ 
መሀጸው ሌጠ። አውቃት ናይ 
እሎም ወራራት ምን እንርኤ፦
•	 እስትራተጅያይ እንስሓብ 

ዲብ ክፍለት ወሬሕ ሰቦዕ 
ሰአንት1978 ተአንበተ። አወላይ 
ወራር ህዬ አስክ ግርበት ወሬሕ 
ሰማን ናይለ ሰነት አተላለ።
•	 ካልኣይ ወራር ዲብ ዮም 

20/11/1987 እንዴ ተአንበተ 
አስክ ደንጎባለ ወሬሕ አተላለ። እብ 
እብ እንክር ግብለት ወምፍጋር 
ጸሓይ ምን ከረን ለዐለ ድፍዓት 
ህዬ ዴሽነ አንሰሐበ ምኑ።
•	 ሳልሳይ ወራር ምን ወሬሕ 

ሐቴ ናይ ሰነት 1979 አስክ ዮም 
09/02/79 ዲብ ባካት ዐንሰበ፡ 
እምዐሚዴ፡ ደንደን ወቅብለት 
ሳሕል ገብአ።
•	 ራብዓይ ወራር ምን ዮም 

30/03/79 አስክ 11/04/79 ዲብ 
ቅብለት ሳሕል ወነቅፈ ትጋየሰ።
ዲብ እሎም አርበዕ ወራራት 

አባይ ሐድ 25 አልፍ ዴሽ 
ወዐድድ ለአለቡ መምተለካት 
ከስረ። እግል ዶሉ ምንመ ዓረፈ 
ወራር ናይ አተላልይ ሸንሀቱ ላተ 
ይዓረፈት።
ራብዓይ ወራር ክምሰል ፈሽለ 

አባይ እበ ጀረ ዲቡ ደማር 
ኢበሀሰሰ። ምን ሐዲስ እንዴ ትዳለ 
ሓምሳይ ወራር ሀረሰ። እሊ ወራር 
እሊ ምን ዮም 08/07/1979 እንዴ 
አንበተ አስክ ደንጎበ ናይለ ወሬሕ 
አተላለ። ዲብ እሊ ወራር እሊመ 

መደት ሐቴ ዎሮት ሐረስታይ 
ፈረሱ ዲብ ሕፍረት ቆሪ ወድቀት 
ምኑ። ለፈረስ ዲበ ሕፍረት ክም 
አቴት ረአሱ ለዐል ዲብ ትገኔሕ እግል 
ለአንጉፈ እብ ሰአየት ሀንፍአት። 
ለበዐለ ዲበ ረአሰ እንዴ በጥረ ሚ 
እንዴ ባሰረ እግል ለአፍግረ ክም 
ቀድር ለሐስብ ዐለ። ብዞሕ ምንመ 
ሐስበ ወፈከረ ገበይ አድሐኖት ላተ 
ትሰደደት ዲቡ ወእባሁ ክእኒ ገመ። 
እለ ሔዋን እለ ገድም እብርት ዐለት 
ወላመ ሕፍረት ግረ እለ ብዕድ 
እግል ኢልእቴ ዲበ ምን ትትደፈን 
ለሐይስ ቤለ። ገወውሩ እንዴ ትላከ 
ለሕፍረት እግል ልድፎነ ወላመ 
ፈረስ አፍገሮተ ሰበት ኢልትቀደር 
ወዓብየት ዐለት ዲበ ቀበተ ንድፈነ 
ምኒነ እንዴ ቤለ እግል ልስደዉ 
ሐበረዮ። ክሎም ዎሮት ቱ ከበዲለቱ 
እንዴ ነስአ ምን አጥራፎም ለዐለ 
አጨብል ወግማመት ዲበ ሕፍረት 
ባለሰው። እተ ዶለ ሰልፍ ለፈረስ 
ጀሬ ለዐለ ተየልል ሰበት አሰፈየ እብ 
ርዕብ ሐማሐመት ወትረበሸት። ሐሬ 
ላተ ክሎም እበ ተአትዐጅብ ሓለት 

አጥዐሚቶአጥዐሚቶ
መደርስ እግል ደረሳሁ እት ለአደርስ እግል ዎሮት ጅነ እንዴ ሀረሰ ክእነ 

እት ልብል ትሰአለዩ።
መደርስ - አነ ጅነ ዎሮት እት ባጽዕ ምን እወልዱ፣ ዎሮት ዲብ 

መንደፈረ ወዎሮት ህዬ እት ባርንቶ ከም ገብኦ እግልዬ፧
ጅነ - ወለሐቴ ኢገብኦ እግልከ።
መደርስ - ከአፎ ክእነ ትብል፣ ክሎም እንዴ ትጀምዐው ከም ገብኦ 

እግልዬ እብል ህሌኮ።
ጅነ - እሲት ተ ለትወልድ እንድኢኮን እንተ ኢትወልድ!

በሀል ላባምበሀል ላባም
• አከር እንዴ ጸበጥከ መርባትከ ዶል ተአቀስን፣ መን ኣመረ 

ትትረየሕ ወሽቅል ፈራሰት ለሸቄከ መስል ዲብከ ገብእ፣ ምናተ፣ እሊ 
ሐጠር ወፈራሰት ኢኮን። ሐጠር በህለት እግለ ዲብ ደሚርከ ሀለ እቢ 
ወአከር ዲብ ፍቲ ወረሕመት ዶል ትቀይሩ ሌጣ ቱ። (ሽክስፒር)
• ክምሰል አዳም ለልትሃጌ ሔዋን ክሉ ረአሱ ዉጅህዬ ኢኮን። 

ክምሰል ሔዋን ለነቅም አዳም ላኪን የምአለቡ ሳደፌኒ። (ሃንሪሽ ሂና)
• ምን ወለት አንሳይት ለእፈርሀ ክሉ ረአሱ ምን ብዕድ ይእፈርሀ። 

ሰበቡ ወለት አንሳይት ዔማት ሻም ወረሕመት ተ። ረሕመት ወሻም 
ኢትክልአኒ እበ እፈርሀ። (አልበርት ኢንስታይን)
• ምን ቅያስ ወለዐል ቅራአት ለፈቴ፣ ምናተ፣ እግል መቅደረት 

አክልሕድ ለኢልትነፈዕ እበ ወእግል ዐቅል ናዩ ለኢፋስስ እት ደንጎበ 
ህኩይ ገብእ ወበዐል ኢሴመ ገብእ። (አልበርት ኢንስታይን)
• ክለ ርሕዬ ወዕንቼ፣ ምስል መልኣይካት ለሐስበ እምዬ ሌጣ ተ። 

(አልበርት ኢንስታይን)
• ክል-ዶል ደሚርከ ለልትከበተ ታሌ ወገበይከ ራትዐት ክምሰል 

ተ እመን ወድመን! (ኮንፊሾስ)
• አርወሐትከ ሐቆ ኢትፈቴ፣ ብዕዳም እግል ትፍቴ ኢትቀድር። 

ሰበቡ ህዬ እሰልፍ አርወሐትከ ትቀርበከ ወህተ ተአመጸከ። ዲብ 
ርሕከ ኢትአምረ እግል ብዕዳም እግል ትውደየ ኢትቀድር። ሰበት 
እሊ እሰልፍ አርወሐትከ ፍቴ፣ ዲብ ርሕከ ስኔ፣ ሐቆሁ ዲብ ብዕዳም 
ዕዴ። (ዳላይላማ) 

ፎብየፎብየ
ፎብየ ናይ ፈርሀት ክምሰል ህሌት ክልነ ነአምር እንገብእ። አዳም 

ገሌሁ ሔዋን፣ ገሌሁ ክርን፣ ግሌሁ በርቅ፣ ገሌሁ ጽልመት፣ ገሌሁ 
በሐር ወእሉ ለመስል ፈርህ። እብ ለመድ ህዬ አዳም ለሰርዑ ሓጃት 
ብዞሕ ሀለ። ዲብ ዐድነ ለልትሰረዕ ጋራት ቅያስ አለቡ። ህንድዬን 
ለፈርህዉ ወሰርዕዉ ዎሮት ዐደድ ሀለ ምን ንብለኩም ሚ ወትበው?

እብ አሳስ ምን ጀሪደት ሐዳስ ኤረትርየ (ትግርኛ) ለረከብናሁ 
ህንድዪን ዕልብ 26 ክሉ ረአሱ ኢፈትዉ። እሊ ዕልብ እሊ ምስለ 
ዲብ ዐዶም ዲብለ ትፈናተ ወቅት ለጀሬት ብቆት ለአትጻቡጡ። እሊ 
ህዬ ዲብ ህንድ እት ዮም 26/11/2001  አርወሐት ኣላፍ ገቢል 
ለነስአ አንቀጥቀጢን ምድር ጃሪቱ። እተ ክምሰልሁመ ብቆት ሱናሚ 
ናይ ሰነት 2004 ዲብ ዮም 26 ናይ ወሬሕ ሐቴ ጀሬት። ለብቆት 
ለሀ ህዬ የምአለቡ አዳም ጃልፈት ተ። ዲብ መዲነት ጀዋሃቲ ለሳደፈ 
ናይ እርሃብ ህጁም ዲብ ዮም 26 ወሬሕ ሐምስ 2007 ጀረ። ሰበት 
እሊ ዕልብ 26 መረ ፈርሆ ምነ። እታ ክምሰልሁመ ዕልብ ሰማን ምነ 
ለኢፈትወን ዓላብ ተ።

ክእነ ለመስል አትዋያን ወአትዳናስ ዲብ ብዕድ ገባይልመ ሀለ። እግል 
መሰል አፍጋኒስታን ዕልብ 39 ክምሰል ፍግር ወበዐል አከይ-በክት 
ነስአወ። ሰበት እሊ እለ ዕልብ እለ ምን ክሉ መናፍዕት ወዐላይም እግል 
ትትወርኬ ትቀረረ። ሰበት እሊ ንምረት 39 ለበ ዐረብየት ይህሌት።

ኮርፖሬሽን ደውለት ቡልጋርየ ምን ሰነት 2001 አስክ 2005 ዲብለ 
ሀለ ሰኖታት እብ በሕ ሰማን እንዴ አንበተ ሰማን ዐደድ ናይ ሰማን 
(0888888888) ለቡ ሞባይል ለትዛበው ሰለስ አንፋር እብ ትሉሉይ 
ሰበት ሞተው፡ ለዐደድ እሊ ዲብ ክድመት እግል ኢልውዐል ትመንዐ። 
ክእነ ለመስል አስርዓት ወእብ ሰደፍ ለጀሬ ብቆት ዲብለ ትፈናተ 
እንክራት ዓለም ክምሰል ልትርኤ ልትአመር።

ሐድ 12 አልፍ ዴሽ ትጀለፈ 
ወየም አለቡ መምተለካት ትደመረ 
ወትሰለበ። ሐቆ እሊ ገድም አባይ 
ዔብ ወምልጥ ሰበት ጸብቱ ሕኔት 
ወራራት ለአተለሌ ህምድ ወደ። 
ዴሽ ሸዐቢ ህዬ እበ ምን አባይ 
ለረክበየ ሒለት ዲብ ጀብሀት ነቅፈ 
ወቅብለት ሳሕል ህጁም እንዴ ወደ 
እግል አባይ ሐድ 15 ከሳር ናይ 
አዳም አጅረ ዲቡ። እብ እንክር 
ጀብሀት ሳሕል አስክ አፌት 
አፍዐበት ወእብ እንክር ቅብለት 
ሳሕል ህዬ ዲብ ጋድሞታት ሌጠ 
ክምሰል ልትከረዕ ገብአ። 
አባይ ለናይ ዐውቴ ሕልሙ 

አዜመ ይዓረፈ። ዲብ ካርጅ ወቀበት 
ዐድ ተዐቢኣት ወመዳላይ ወዴ 
ሐቆለ ጸንሐ አረጂን ምን ስለሕ 
ወአገሙደ ምን ዴሽ እንዴ ከምከመ 
ዲብ ዮም 15/02/1982 ሳድሳይ 
ወራር አንበተ። እሊ ወራር እሊ 
ለትወቀለ መትዳላይ ለገብአ እግሉ 
ወአስክ ጋዛት ስሙም ለትነፍዐ 
ዲቡ ወራር ዐለ። ምናተ፣ አዜመ 
ማይ ሌጠ መሀጸ። እግል መደት 
አርበዕ ሰነት ለትጋየሰ ወራር አባይ 
ሐድ 40 አልፍ ዴሽ እንዴ ከስረ 
ዲቡ ቀደም ሸዐቡ ወዐለም ከስረ።

ግረ እላመ ለሕልም ኢፈዝዐ 
ምኑ። ወድዩ ዕላን ወሆርያታት 
እንዴ አዝመ ምኑ፡ ዲብ ወሬሕ 
ሰለስ 1983 ስቱር ወራር አንበተ። 
ስቱር ወራር እግል መደት አርበዕ 
ወሬሕ ትጋየሰ። ሐቆሁ እባሁ 
ዴሽነ አስክ ዮም 06/07/1983 
ህጁማት አተላለ። እትሊ ሐርብ 
እሊ አባይ ሐድ 25 አልፍ ዴሽ 
ወቅያስ ለአለቡ መምተለካት ከስረ። 
አዜመ እብለ እንዴ ኢልትገሴ ዴሽ 
ሸዕቢ ዲብ ሐርብ ባርንቶ ትዕብ 
ሀለ እበ ልብል ወግም፡ ዲብ ዮም 
10/10/1985 ሳምናይ ወራር 
(ወራር በሕሪ ነጋሽ) አንበተ። እግል 
ዴሽ ሸዕቢ ዲብ ቀበት ሳምን እግል 
ልደምሩ ሐስበ። ምናተ፣ ኢገብአት 
እግሉ ለሐርብ እንዴ ልብሉ ዐለ 
ዲብ ዮም 04/12/1985 እብ 
ዐውቴ ዴሽ ሸዐቢ ፈሽለ። ደርግ 
ክምሰል አመሉ ሐድ 17 አልፍ 
ዴሽ ከስረ። ገድም ሐቆ እለ ላቱ 
ለናይ ወራራት ዔላሁ ነጽፈት 
ወህጁማት ዴሽነ ዝያደት እንዴ 
ልትደቀብ ጌሰ። ለእግል በዳነ 
ለተኤተነ ወራራት ግራይነ እብ 
አስለሐት ወብዕድ መምተለካት 
መልአዩ እግልነ።

በጥረት ወምነ ሐማሓም ወሀናፍኦት 
ትም ወዴት። ለአዳም እበ በዳይሉ 
ክሉ ለአጨብል ዲበ ሕፍረት ዲብ 
ዋግር ለአርድ ክሉ ረበርብ ዋዲሁ 
ዐለ። ለበዐለ ፈረስ ለፈረሱ ትደፈነት 
ወለሕፍረት አክል አዪ ታርፍ ምነ 
ክም ሀለ እግል ልድሌ ዲበ ሕፍረት 
ምን ደነ፡ ለልአትፈክር ቴለል ረአ። 
አሰር ክል በዲለት ጨበል ለዲበ 
ገኖበተ ትትከሬ ዐለት፡ ገሮበ ትነግፍ 
ወእገረ ረአሱ ለዐል ተሐርክ ከእግለ 
ተሐት ለልትከሬ ጨበል ትከይድ 
ዐለት። አክለ ለአዳም አጨብሉ 
ወገማይሙ ዲበ ሕፍረት ላከፋተ፡ 
ለፈረስ ምነ መቅጠነ ረአሰ ተሐት 
ትነግፉ ወእግሉ እንዴ ኬደት ሐቴ 
ከጥወት ረአሰ ለዐል ትትሐረክ 
ዐለት። ለአዳም አጨብሉ እት 
ላክፍ ወፈረስ ሐቴ ከጥወት ረአሰ 
ለዐል ዲብ ትነሲእ፡ እት ኣክር ክሉ 
ለአዳም እበ ተአትዐጅብ ገበይ ዲበ 
ለዓለ ሕፍረት ፈግረት። እት ኣክር 
ዲብ ገኖበተ ለዐለ ረበርብ ዲበ 
እት ትትቃሴ ተአተቅብል ለዐለት 
አመት እንዴ ነግፈት፡ ሰኒ ፋርሐት 

ወልውቅት ዲብ እንተ፡ ፍርክ እብ 
ሰዐይ ዐውቴ ወዴት ወምነ ሕስብት 
እግለ ለዐለት መለገት ነጄት። 
ከሓይሰት ቄርአት፡ ምን እለ 

ለእንደርሰ አው እንፍህመ ህሌት ምን 
ገቢእ፡ ሐያት ክሉ ተዐበ ወክርበተ 
ወክሉ ጅንስ ሀላከ ዲብ ረአስነ 
እግል ትከፍክፍ ትቀድር፡ ምናተ 
ሕነ እበ ሳድፈነ መታክል ንየትነ 
ኢንሓጭር ወሰአየት ኢንብተክ። 
ጾር እዲነ ለእለ ከብደ ምን ከብድ፡ 
እብ ሰብር ወከሃሎ ምን ሐንገልነ 
እንዴ ከፍከፍናሁ፡ ዲብ ምድር 
ክም ልትሐደር ምኒነ እንዴ ወዴነ፡ 
እብ ነስር ክም ነሐልፉ ንትጻገም። 
ክእኒ ወዴነ ምን ገቢእ ምነ ትቆሬት 
ሕፍረት ክርበት ወምነ ትመክረሀት 
መለገት እግል ንፍገር ወእብ ሰላም 
እግል ንንበር እንቀድር። ደለ ሳደፌነ 
መታክል እንክር ዲብ እንከርዩ ዲብ 
መንፈዐትነ ክም ነአውዕሉ ንባስር። 
በስ በታተን ሰአየት ኢንብተክ፡ ወክል 
ክርበት እዲነ ምን መቅጠንነ ተሐት 
እንዴ ከሬነ እብ እገርነ ዲብ እንከይደ 
እብ ሰእዮብ ረአስነ ቀደም ንሄርር። 

በታተን ሰእየት ኢትብተክበታተን ሰእየት ኢትብተክ

መሐመድ ዳፍለ

ቢ ጫ ይቢ ጫ ይእለ ምን አፍ መዳግመት ምን 
ግም ዲብ ግም ዲብ ትትዐዴ ዲብ 
ትደገም ለጸንሐት ድግም ሐካኪቶ 
ተ። ሰሮም መዳግመት ቢጫይ 
እናስ ሽንጉል ወበዐል ዕያል ዐለ 
ልብሎ። ሰሮም መዳግመት ህዬ 
ቢጫይ ጀነ ንኡሽ የቲም ወድቡር 
ዐለ ለልብሎመ ህለው። ክል ዎሮ 
ህዬ እበ ትመስሉ ደግመ። ላኪን 
ቢጫይ ልዕቤ ወልንአሽ ድቡር 
ክምሰል ዐለ፡ ወናይ ወድ አደሚ 
ዝልም ወአከይ ሕሳን ክምል ረአ 
ልደገም። እግል ዮም ህዬ እለ 
ዲብ ክታብ እፈ ለህሌት ድግም 
ቢጫይ እግል ንርኤቱ ከእግል ዮም 
አወላይ ክፈል፦
እት ዘበን ቅዱምቱ፡ ቢጫይ 

ለልትበሀል እናስ ድቡር ወዕሹር 
ነብር ዐለ። ቢጫይ ርሒም 
ወጸጋይ ምንማቱ፡ ድቡር ሰበት 
ዐለ ዝያድ ልትፈቴ እቡ ለዐለ 
ለዕሽረቱ ወኤማኑ ሌጣቱ። አጀኒቱ 
እብ ፈለል ክምሰል ሞተ እት 
እንቱ ምስል ኦሮ ጽጉብ እናስ 
እግል ልታሌ ወንዋይ ጸሩ እግል 
ለአውዕል ገመ። እብሊ ህዬ ዲብ 
ሰብለ አንውየት ዲብ ለአንጎጌ፡ 
“የሀው ለልትወዐል ንዋይ ምን 
ብኩም እግል አውዕል እግልኩም 
ተላይኩም ደውኒ” ዲብ ልብል 
አጀኒቱ እግል ልዓቤ ንዋይ ጸሩ 
እግል ልፍረር ወለዓይር ተምነ። 
ለሰበ አንውየት ላኪን እብ ጽጋብ 
ኪክ ዲብ ልብሎ ልተርጀጎ ዲቡ 
ወእብ መጃኒ እግል ለአውዕል 
እግሎም ልሰኦሉ ዐለው። ቢጫይ 
ላኪን ዕያሉ ለለአነብር እበ ሐጀት 
ሰበት ይዐለት እግሉቱ ዶል ከዲብ 
ኦሮ ዲብ ገይስ እግል ለአውዕል 
ረምቆም ለዐለ።
ቢጫይ ሐቴ አምዕል እንዴ 

ለአንጎጌ ዐለ ምስል ኦሮ ጽጉብ በዐል 
ንዋይ እግል ልታሌ በትከ። ለእናስ 
እግል ቢጫይ ዲብ ለአትፍዕድ 
ዲቡ፡ “እለ ሐ ትርእየ ህሌከ፡ 
ክልኦት ሰልፍተ። አውዕለ ወሐሊበ 
ስቴ። ህተ ኢገብአት ምንገብእ፡ 
ብዕድ እግል ሀበከ ይእቀድር። 
ምን እሊ ወለዐል ለተሐዝዩ ህለ 
ምንገብእ ላተ ገበይከ ጭረም” ዲብ 
ልብል ቀደም ለሀ ወለሀ ሀደደዩ። 
መስኪናይ ቢጫይ ክልኤ ግብእ 

ወሕሳረ ጸብጠቱ። ለእት ግራሁ እብ 
ሰፍረ ልትገዐሮ ለዐለው አጄንያሙ 
ዲብ ቀደም ዕንታቱ ሰበት ትካየለው 
እሉ፡ ገሮቡ ኣብ ድብር ፈጥ-ፈጥ 
ዲብ ልብል፡ “አማንኩምቱ መንባነ 
ምናተ አነ ግራዬ አጄንያም ብዬ፡ 
ለእለ አበልዖም ወአለብሶም ምን 
ሐገልኮቱ ዲብከ  ወዲብ ረቢ 

ለመጽአኮ። ሐሊብ እበይኑ ህዬ 
ምንዬ ሰበት ኢለሐልፍ አነ ዲመ  
እለ ሐከ እግል አውዕል እግልከ፡ 
እንተ ህዬ ወላመ እግል ሐላልዬ 
ምን ኢተሀይበኒ እግል እሎም 
ወሌዳምዬ ምንሕት ግነሕ እግልዬ” 
ዲብ ልብል አስተዕዘረ ኣሉ። 
ለጽጉብ በዐል ሐ ላኪን እለ ሂጋ 

እለ ክምሰለ ወአት ቀርነ ዝቡጥ 
ሰበት ወዴቱ ዲብ ልትሰሐቅ፡ 
“ያረይ እንተ እናስ ግርጉር እንተ፡ 
አነ ህዬ አጀኒትከ እብ ሰፍረ ምን 
ለአልቅፍመ እዬ ከስስ ኢኮን። እንተ 
ምን ዮም እግርከ እንዴ ኢትከሬ 
ክእነ ጠልብ ለህሌከ፡ ፈንጎሕመ 
አክረትከ እግል ትስኔ ኢኮን። ሰበት 
እሊ ምንዬ ወኬን ረሕመት ረቢከ 
ሕዜ። ጊስ ትነወክ!”ዲብ ልብል 
ትዳገነዩ።
አዜመ ቢጫይ ዲብ ኦሮ ሰልአስ 

ሰልፍ ምን ሐ ለቡ እናስ እንዴ 
ጌሰ ምስሉ እግል ልታሌ ትሰአለዩ። 
እሊመ ወሕር ወሽዉክ ምንመ ዐለ፡ 
“እግል ዶሉ ደሐንቱ፡ አዜ አውዕል 
ወሐቆ ስነት ህዬ እጃርከ እት 
ግርበት እለ ሰነት 
ሀይበከ፡ አዜ 

አውዕል”ቤለዩ። እሊ ወክድ እሊ 
ቢጫይ ምን ቅያስ ወለዐል ሕጉዝ 
ሰበት ዐለ እንዴ ኢፈቴ ወኢረዴ 
ትከበተዩ ወዲበ ሰልአስ ሰልፍ ሓለ 
እናስ ትበገሰ። ወሰነት እብ ግዲደ 
እግል ለውዕል አምበተ። ዐድ 
ቢጫይ ላኪን ኦሮ እናስ በዐል ኬር 
ወአት ሐራስ እንዴ ፈንተ እሎም 
አስክ ትነጽፍ እግል ልትሐሎበ 
መነሐዮም ተ። ወእብለ ቢጫይ 
ደሚሩ ሰክበ ወሕኔት እብ ግራሁ 
ለሀስክ፡ እግለ የም አለበ ሐ ዲብ 
ለአውዕል፡ ምዕጥን እንዴ ትከረ 
ዲበ እብ ሑር ለመስል ተባራት 
ዲብ ገልል መዓል ከረበ ልውዕል። 
ለበዐለ ሐ ላኪን ለሀድዱ ወእብ 
መዋዲት ቢጫይ ልትረያሕ ይዐለ።
ቢጫይ ላተ አምዕል ዲብ 

ለአውዕል ወለአሰቴ፡ ወላሊ ዲብ 

ለሐልብ ወ እግል ዐማይር ዲብ 
ለሓልብ፡ ሰር ላሊ ምስለ ሐ ዲብ 
ለሀሴ ወምስል አረዊት ወዐረቅብ 
ዲብ ልትመዬ ላሊ ከርበ ልትመዬ 
ምንመ ዐለ፡ ግርበትለ ሰነት እግል 
ትትመም እሉ ወዲብ ደንጎበ ወአቱ 
እግል ልዕዘግ ወዲብ አርወሐቱ 
ኣግል ለተንክብቱ ልተምኔ ወልስኤ 
ለዐለ። ለበዐል ሐ ላኪን ዛልም 
ወረሕመት ለአለቡ ሰበት ዐለ፡ 
ክልዶል እግል ቢጫይ፥ “ሐ ዬ 
አሰፍሬከ ወአሸንረብከ” ዲብ ልብል 
ለአቀርስሱ ሰበት ዐለ፡ መስኪናይ 

ቢጫይ ይሕብሩ ተሐበረ። “እላመ 
ተሐልፈኒ ገብእ” ዲብ ልብልቱ 
ተላይ ጸሩ እንዴ ገብአ ከድም 
ለዐለ።                          
ቢጫይ ለሰነት እንዴ ተመት 

ወአቱ እግል ትትሀየቡ ወምንለ 
መንኩብ እናስ እግል ልትባለሕ 
ልተምኔ ዐለ። እብሊ ህዬ ወርሕ 
ወርሕ ዲብ ጊልል ወቢጫይ ወክዱ 
ዲብ ለዐልብ ደንጎባሀ ሰነት ጠበሽ 
ቤለ። ቢጫይ ፋርሕ ወልዉቅ ዲብ 
እንቱ፡ አዜ ላተ ግድም ምን እሊ 
እናስ ረቢ ለባልሐኒ እተ መደት 
ተመት። ወአቼ እንዴ ዐዘግኮ እግል 
እትባለሕ ምኑ ቱ፡” ቤለ ልዉቅ 
ዲብ እንቱ።
ሐቴ አምዕል ቢጫይ ዲብ 

ዐሚሁ እንዴ ጌሰ፡ “ከግድም አነ 
ዲብ አውዕል ወሐልብ፡ ዲብ አሰቴ 
ወሀሴ ሰነት እብ ግዲደ ወዴኮ 
ምስልከ፡ ወአዜ ግድም ወአቼ 
ሀበኒ ወሳረሐኒ። አጀኒቼ እንዴ 
ይእርኤ ሰነት ሓለፍኮ፡ ወህቶምመ 
እግልዬ ልትጸበሮ ህለው” ቤለዩ። 
እሊ ስድ እሊ ለጀቃቅ በዐል ሐ  
እብ ተርጀገት ዲብ ልትሰሐቅ 
“መስኪናይ! ኢትጅል! አዜ ህዬ ሐ 
ይሓከ እንዴ ዓዘግከ እግል ቲጊስ፡ 
አስክ ዐስር ሰነት ባክዬ ኢወዴከ፡ 
ወአት ኢትረክብ ወእጋል”ዲብ 

ልብል እምበል ረሕመት አትፋዐደ 
ዲቡ። እሊ ወክድ እሊ ቢጫይ ሚ 
ዶል ሰነት ተምም እግልዬ ልብል 

እንዴ ዐለ እሊ ለመስል በሊስ 
ኢትጸበረ። እብ 

ሐሩቀት ወቀሀር ዲብ ነድድ 
“መንባዬ ሐሰብከ ወዐይብከ፡ እት 
ቆልከ ስበት። እለ ኢቲዴኒተ፡ 
አጀኒትቼ ትሰፍለልኮ፡ ወህቶምመ 
እትሊ ወረሕ እሊ እግል እምጸኦምቱ 
ልታከውኒ ለዐለው። አፎ ክእነ 
ወዴከኒ” ቤለዩ።
ለረሕመት አለቡ ጽጉብ በዐል 

ሐ ላተ ህግየ ቢጫይ ሕስረ እንዴ 
ኢነስእ “በስ ምንዬ ሐ አለብከ 
ወኬር፡ ምን ተሐዜ ዐድከ እብ 
ሃልከ ጊስ። አነ ህዬ ሐ እግልከ 
ወእግል አጀኒትከ ታበ ይአነ፡” ዲብ 

ምን ሕላይ ቀዳምያምምን ሕላይ ቀዳምያም
አሚር ወድ ገበህ ለልትበሀል ሓልያይ እት ሐባብ ምነ እሙራም 

ሔልየት ቱ። ከእለ ለተሌ ሕላየት ለትበሀለት እቡ ምስምሰ ክእነ መስል፦
እት ሐባብ ሹም ፍክክ ወድ ናውድ ለልትበሀል ዐለ። ወህቱ ሐምስ 

ውላድ ዐለው እሉ። ለውላዱ ህዬ ገርጊስ፡ እዛዝ፡ ጃውጅ፡ ህዳድ ወግሬነት 
ለትበሀሎ። ፍካክ አቡሆም ክም ሞተ ወልዱ ገርጊስ አሰር ትሸየመ። ህቱ 
ህዬ አጊድ እምበል ተርፍ ሞተ። አዜመ ገርጊስ ክም ሞተ ለሺመት እግል 
ሑሁ እዛዝ አውረሰየ ወእዛዝ ትሸየመ። እዛዝመ ሐቆ ሺመቱ እንዴ 
ኢጸንሕ ሞተ። ሐቆ እለ ቤት አብሁ ዲብ ጃውጅ ወመጽአት ወቴሉ፡ 
“አዜ እግል ንሸይመከ አመስልም ቤለው። ጃውጅ ህዬ አመስለመ። 
የምክን አመስለምኮ ምንገብእ ዕምርየት ልጠወል ሰበት ቤለ  አመስለመ። 
ወሐቆ እሊ ጃውጅ ዲብ ምድር ሐባብ ትሸየመ ወትሰመ። ወክለ ቤት 
አስገዴ እብ ሕክሙ ተዕርይ ወትትፈረር ዐለት።
እሊ ዶል እሊ አሚር ወድ ገበህ ዲብ ለሐምዶ ክእነ ቤለ፦

ሀደግደጊን ቱ መምባዬ በርጁ ሖጻት ታመሰ፣
ድሩይ አካበ እት እማቱ ኣነሰ
ፍሩይ ገለሲት ነቄ ቤተ ሀንደሰ

ሞተ ገልገል ጸበቡ ወሺመጋዲ ትገሰሰ
ሐበለ ወዴደ ወምልዛናይ ካየደ

እገለ ወጋለ ለሸም ዐቢ ሕድ ደአከ።

ዔማት ክታብ ሐልየት ትግራይት 1913ዔማት ክታብ ሐልየት ትግራይት 1913

ልብል ከየነዩ ወጠልመዩ። ሐቆ እለ 
ላተ ለመስኪናይ ድቡር ቢጫይ 
ሕኔት ልስእየ ወልተምነየ ለዐለ 
ወአቱ ዲብ ጌልል ሽፍሩ ለአቴ፡ 
እገሩ ዲብ ልስሕብ ሕዩር ወማሽግ 
ዲብ እንቱ አስክ ዐዱ አቅበለ። ዲብ 
ለአቀብል ደሚሩ ዲብ ብዙሕ ሀማት 
ወሸቀላት ትካረ። ክም ዕዩን እበይኑ 
ተቀም ዲብ ልብል ህዬ ለሄርር 
ወዐለ። ዲብ ምግብ ሰበት ተዐበ፡ 
ምነ ሕሊል እንክር ድማን ለዐለት 
በዐት እተ እንዴ አወለጠ ዲብ 
ብሩድ ዕዛለ እስእኑ እንዴ ሓርጠ 
እብ ስምጡ ገብአ። እባሁ ድዩር 
ሰበት ዐለ  ክቡድ ስካብ ዐነዩ። ሐቆ 
መደት ገሌ ሰበት ትዋሰፈ እግሉ 
ምነ ስካቡ ፈግ ክም ወደ እለ ኢኮን 
ሐቴ ዐባይ አስሀለት ምነ ቅብላቱ 
ለዐለ ጸሊም ግብ እንዴ ፈግረት 
ሸንከቱ ዲብ ትትመቀእ ረአ። ለዐል 
ምን ገንሐመ ኦሮ ሓብል ምድር 
ገዚፍ እበ ረአሱ ሸንከትቱ ዲብ 
ለሀንጦጥል አስኩ አድሮረ።

ዔማት፦ ክታብ እፈዔማት፦ ክታብ እፈ
ቅሰት ቢጫይ ትተላሌቅሰት ቢጫይ ትተላሌ



እግል መደት ወሬሕ ወሳምን ገብእ ለጸንሐ ጅግረ ርያዳት ቅዋት ጀው 
ኤረትርየ እት ዮም 30 ኦክቶበር ዲብ ፈንቅል አየር ቤይዝ - ባጼዕ ተመ።
እተ አምዕል ዲብ ናይ ካቲመ ለሐድረው ፍረቅ ውላድ፡ ሕድሪ ወዊነ 

ዐለው። ፈሪቅ ዊነ እንዴ አባደረ ዶር ማርሔት ለተአጸብጡ ጎል ሰጀለ። 
ፈሪቅ ሕድሪመ ኢሐምቀ ለትሳውዩ ጎል አተ። ዲብ ሰር ትልህየ ህዬ 1እብ1 
ፈግረው።
ዲብ ካልአይ ትልህየ ለትሰጀለ ጎላት ሰበት ኢዐለ ህዬ ዲብ ሪጎሌ አተው። 

ፈሪቅ ሕድሪ ህዬ 4እብ3 እንዴ ተዐወተ ካስ ነስአ። እብ አሳስ እሊ ዲብ 
ኩረት እገር አዋልድ፡ ዊነ፡ ሕድሪ ወሐሊበት። እብ ውላድ ህዬ፡ ሕድሪ፡ ዊነ 
ወጽንዓት ምን አወላይ አስክ ሳልሳይ ገብአው።
ዲብ ኩረት ቦሊቦል፡ እብ አዋልድ ፍረቅ መሰረት፡ ጸሓይ በርቂ ወሕድሪ። 

እብ ውላድ፡ ፍረቅ ጸሓይ በርቂ፡ ሕድሪ ወሮኬት ተዐወተው።
አምነ ኢብራሂም ምን ፈሪቅ ዊነ፡ ኤስሮም መሓሪ ምን ፈሪቅ ፈንቅል 

ሕሩያም መተልህየት ልትበሀሎ እት ህለው፡ኣምነ ኢብራሂም ምን ፈሪቅ ዊነ 
እብ 20 ሾት፡ ናሆም ተክላይ ምን ፈሪቅ ሕድሪ እብ 14 ሾት፡ ለትወቀለው 
ሙሰጅለት ገቡእ እት ሀለው፡ ፈሪቅ መሰረት ህዬ ናይ አደብ ካስ ትሰርገ። 
እብ ኩሉ ጅንስ ጅግረ እበ ለኬለለዩ ኑቃጥ ፈሪቅ ጸሓይ በርቂ ዕዉት ዐባይ 

ካስ ወናይ ሰላዲ ጃኢዘት ተህየበ።
ናይ ዮም ዓመት ጅግራታት ቅዋት ጀው ኤረትርየ ሓምስ ጅንስ ርያደት 

በህለት፡ ኩረት እግር፡ ቦሊቦል፡ አትሌቲክስ፡ ቴሸኖት ስላሕ ወቼዝ እብ ክልኢቱ 
ጅንስ ለከምክም፡ ሰማን ፍረቅ ለተልሀው እቱ ዐለ። 
አወላይት መርሐለት ዲብ አስመረ ለገብአ ትልህየ ዲብ ትገብእ ለካልኣይ 

ወመትመሚ ህዬ ዲብ ባጼዕ ፈንቅል አየር ቤይዝ እቱ ምስል ሓለት ጀው እበ 
ለናስብ አግቡይ ክም ገብአ ልትአመር።

ህዬ እግል ፈሪቁ ዳርአሰላም ዶር 
መርሒት አጽበጠዩ። ሙሕስን 
መሐመድዐሊ ጎል እብ ወሰኮት ህዬ 
ፈሪቅ ዳርአሰላም 2እብ0 ተዐወተ። 
ፈሪቅ ደንደን ለነዝዐየ ምኑ ደረጀት 
ህዬ አብለሰ። መተልህያዩ ናትናኤል 
አነንየ ሕሩይ መተልህያይ ትሰመ።
ሰንበት ዐባይ ፍረቅ አነጅም 

ወአስሙድ ሰልፍ ተልሀው። ምን 
አነጅም ተስፋጋብር ንአምን፡ ምን 
አስሙድ ዐብዱለጢፍ መሐመድ 
እበ ለሰጀለው ጎላት ህዬ፡ እግል 
ዕርፍ 1እብ1 ፈግረው። ሐቆ 

ዕርፍ ህዬ ክልኢቶም ተስፋጋብር 
ወዐብዱለጢፍ ሐትሐቴ ጎላት 
ወሰከው። 2እብ2 ህዬ ትልህየ 
ተመት። ተስፋጋብር ምን ፈሪቅ 
አነጅም ህዬ ሕሩይ መተልህያይ 
ትበህለ። 

ኣድም አብሐሪሽ

ጅግረ ርያዳት ቅዋት ጀው ኤረትርየ ተመጅግረ ርያዳት ቅዋት ጀው ኤረትርየ ተመ ከረን፡ ትልህየ አወላይት መርሐለት ተአተላሌከረን፡ ትልህየ አወላይት መርሐለት ተአተላሌ
ትልህየ ኩረት እግል አወላይ 

መርሐለት መዲነት ከረን ሰንበት 
ንኢሽ ወሰንበት ዐባይ እተ ለአተላለ 
እቱ ፍረቅ ዳርአሰላም ወደንደን 
እብ ዐውቴታቶም ለአተላሉ እት 
ህለው ገዘ ባንደ ክልኤ ኑቅጠት 
ከስረ።
ሰንበት ንኢሽ ፈሪቅ ደሴት እግል 

ደንደን ዲበ ለዐዝመ እቱ ትልህየ፡ 
እብ ያስር ዐብደልሼክ ጎል ረክበ 
ወአካን ማርሒት ጸብጠ። ምናተ 
ፈሪቅ ደንደን ዕርፍ ዲብ ተሚሙ 
ክልኤ ጎላት እብ ራኢ ፍጹም 
ሰጀለ ወእንዴ መርሐ ፈግረ።
ሐቆ ዕርፍ መ ፈሪቅ ደንደን 

እብ ናሆም፡ ሰናይ ወራኢ ሰለስ 
ጎላት እንዴ ወሰከ ምን ግረ እንዴ 
ትበገሰ እብ ርሒብ 5እብ1 ተዐወተ 
ወማርሒት ምን ፈሪቅ ዳርአሰላም 
ትሰለመ። ሃትሪክ ለሸቀ ነፈሩ ራኢ 
ፍጹም ሕሩይ መተልህያይ ናይለ 
ትልህየ ትሰመ።
እንዴ ተለ ለትቀደመ ትልህየ 

ዶል ማርሒት እብ ፈሪቅ ደንደን 
ለትነዘዐ ምኑ ፈሪቅ ዳርአሰላም 
ምስል ከረን ጀዲድ ለወደወ 
ትልህህያተ። አስክ 59 ደቂቅ ጎል 
ለኢትሰጀለ እቱ ትልህየ ሐቆለ 
አርአው ከረን ጀዲድ እት ቦርታሁ 
ዲበ ለአርአዩ ከጣእ እብ ሪጎሌ 
ትጃዘ። ሐምዘ ዐሊ እንዴ ዘብጠየ 

እንዴ ተለ ትልህየ ፍረቅ 
ኢትዐብር ወገዘ ባንደ  ገብአ። ዲብ 
11 ደቂቀት ህዬ አዛሄል አብርሃም 
ለሰጀለየ ጎል ገዘ ባንደ መርሒት 
ጸብጠ። እብሊ ለደንገጸ ፈሪቅ 
ኢትዐብር ትልህያሁ እብ አደቃብ 
እብ ሄኖክ አማኑኤል ክልኤ ጎላት 
እንዴ ሰጀለ መርሐ ወእግል ዕርፍ 
ፈግረው። 
ትልህየ ካልኣይት መርሐለት 

ፈሪቅ ገዘ ባንደ እበ ለአርአዩ 
ጅህድ ወክድ ዲብ ተሚሙ እብ 
ሮቤል ስዩም ጎል እንዴ ረክበ 
ትልህየ 2እብ2 ተመ። አዛሄል 
ሕሩይ መተልህያይ ናይ እሊ 
ትልህየ ትሰመ። ትልህየ አወላይት 
መርሐለት ህዬ ዲበ ትመጽእ ሳምን 
እግል ተአተላሌ ክምቱ ወኪል 
እዕላም ምን መዲነት ከረን ሐበረ።

ስነይ፡ ሻምፕዮን አንድየት ተመስነይ፡ ሻምፕዮን አንድየት ተመ
ፍንጌ ስስ ፍረቅ እግል ወሬሕ 

ለገብአ ሻምፒዮን አወላይት 
መርሐለት ኩረት ምዴርየት ስነይ 
ዲብ ዮም 25 ኦክቶበር እት 
ሳዖታት ሐቆ አዝህር ተመ።
እብ አሳስ እሊ፡ ፈሪቅ ጋሽ ምን 

መትጃግረቱ እንዴ ሔሰ ሻምፕዮን 
እብ ግብአቱ ሰማን አልፍ ነቅፈ 
ወካስ ዐቢ ትሰርገ። ካልኣይ ፈሪቅ 
አዳል ስስ አልፍ ነቅፈ ወሳልሳይ 
ፈሪቅ በርከ ሐምስ አልፍ ነቅፈ 
ጀዋእዝ ተሀየበው።
ዲብለ ጅግረ ፎውዚ እድሪስ 

ወአዶናይ ሚካኤል ምን አዳል 
እብ ሴዕ ጎል ለትወቀለው ጎል 
ለሰጀለው ትሰመው። ማጅድ 
ዐብደለ ሕሩይ መተልህያይ 
ክምሰልሁመ ሎቪ አቶብርሃን 

ሕሩይ ፖርቴሬ ወማዕበል 
ዮውሃንስ ሕሩይ ሙደርብ፡ ክሎም 
ምን ፈሪቅ ጋሽ ቶም።
እምበል እሊ እት ፍንጌ አጀኒት/

ናሽኢን ፍረቅ ለገብአ ጅግረ፡ ፈሪቅ 
ሴቲት ናይ ዐሊ-ግደር አወላይ 
ፈግረ ከትዐወተ። አዳል ወበርከ 
ህዬ ካልኣይ ወሳልሳይ ፈግረው።
ምሉእብርሃን አፍወርቂ ምን 

ሴቲት ሕሩይ መተልህያይ ልትበሀል 
ዲብ ህለ ሳብር መሐመድዐሊ 
ምን ፈሪቅ በርከ፡ እተ ክምሰልሁ 
ሳዱር መሐመድ ምን ፈሪቅ ሰቲት 
ለትወቀለው ሙአጅለት ጎል 
ገብአው። ማእከሌ ሻምበል ምን 
ሴቲት ሕሩይ ፖርቴሬ ወፊልሞን 
ኪዳኔ ሕሩይ ሙደርብ ገብአው።

ፈሪቅ ወጠኒ ዐጀላት ኤረትርየ ምን ኬንየ አቅበለፈሪቅ ወጠኒ ዐጀላት ኤረትርየ ምን ኬንየ አቅበለ

ምን ዮም 21 አስክ 25 
ኦክቶበር ዲብ ኬንየ እተ ለገብአ 
ጅግረ ዐጀላት አፍሪቀ 2026 
ለትጃገረ ፈሪቅ ወጠኒ ዐጀላት 
ኤረትርየ፡ ለሐልፈት ከሚስ ዐዱ 
አቅበለ። 
ዲበ ናይ ከብቴ መናሰበት 
ሙፈውድ ዓዳት ወርያደት ሰፊር 
ዘመዴ ተክሌ፡ መስኡል ወጠንያት 
ፈደረሺናት ወኦሎምፒክ ፓረ 
ሎምፒክ ኮሎኔል ሰለሙን ስዩም 

ካፍ ሓስቡ ለዐለ ቀየረካፍ ሓስቡ ለዐለ ቀየረ
ኮንፈደሬሽ ኩረት እግር አፍሪቀ 
በህለት ካፍ፡ ካስ አፍሪቀ ክምለ 
ክልዶል ለገብእ እት ክል-ክልኤ 
ሰነት እግል ልግባእ  ቀረረ።
ካፍ ለሐልፈት ሰነት ወሬሕ 
ዲሰምበር ካስ አፍሪቀ ምን 
ሰነት 2028 እንዴ አሰብደ፡ እት 

ክል አርባዕ ሰነት እግል ልግባእ 
ክምቱ እትእሙር ዐለ። ምናተ 
እብ ለትፈናተ አስባብ እብ 
ድግማን ፍክረቱ እንዴ ቀየረ 
ክም በዲሩ ዲብ ክል ክልኤ ሰነት 
እግል ልግባእ ክምቱ ዮም 30 
ኦክቶበር ዲበ አፍገረዩ ሸሬሕ 

አትአመረ።
እብ አሳስ እሊ፡ እት 2026 
ሐቆለ ገብአ፡ ዲብ 2028 
ክምሰልሁመ ዲብ 2031 እግል 
ልግባእቱ። 2030 ካስ ዓለም 
ሰበት ህለ ዲብ 2031 ክም 
ልትዐዴ ገብአ።

ክምሰልሁመ ነፈር ለጅነት 
ወጠንያይ ፈደረሽን ዐጀላት እት 
መጣር አስመረ እንዴ ሐድረው 
ክም ትከበተዎም ዕላቃት ዓም 
ወጠንያይ ፈደሪሽን ሐበረ።
እሊ እብ ዮናስ ዘካርያስ 
ለትመረሐ ፈሪቅ፡ መርሃዊ 
ቅዱስ፡ ናሆም ዘርኣይ፡ ዐወት 
አማን፡ ሄብሮን ብርሃኔ፡ ናታን 
መድሃኔ ዲብ ናይ ዐባዪ። ያፌት 
ሙሉጌተ፡ ህያብ ሃብቶም፡ ሜሮን 

ምስግነ፡ ኤቨን የማኔ ወናፍታሌም 
ኤፍሬም ዲብ ምን ተሐት 23 
ሰነት እንዴ ጸብጠ ለትጃገራቱ።
እብ አፍራድ ናይ ጅግረ ወክድ፡ 
ዲብ ምን ተሐት 23 ሰነት እብ 
ገበይ ያፌት መዳልየት ደሀብ፡ 
እት ናይ ዐባዪ እብ መርሃዊ 
ቅዱስ መዳልየት ወርቅ/ፍ’ደት፡ 
ዲብ ናይ ጽርግየ ጅግረ ሄብሮን 
እብ መዳልየት ነሐስ ክም 
ተዕወተው ለልትፈቀድቱ።

ስያደት ኤረትርየ ወውሕደት አራዲሀ እብ ዕን ወሳይቅ አቶብየ
ዝያድ በሐስ ለለሐዜ ምንመ 

ገብእ፡ ዲብ ተአሪክ ዐለምነ እግል 
ስያደት ወውሕደት አራዲ 
ድወል ግዋሬ ለለአምን ወሳይቅ 
ረስሚ እብ ብዝሔ ለፈርመት 
ዱለት ህሌት ምንገብእ አቶብየ 
እግል ትግበእ ትቀድር። 
ሔክመት አቶብየ ስያደት 
ወውሕደት አራዲ ኤረትርየ 
እንዴ አምነው ለፈርመው እቱ 
ወሳይቅ፡ ለሓለፈዉ ቀራራት 
ወለሀበዉ ሸሬሕ ምኑ ክም 
መሰል ለዐባዪ-ዐባዪ ሌጠ እንዴ 
ንግነሕ። 

1)	 ኤረትርየ ክም ዱለት 
እንዴ ኢትትአሰስ፡ ባጽዕ እት 
ሐንቴ ሕክም መስር ዲብ እንተ፡ 
መልክ አቢሲንያ ኢምብራጦር 
ዮሃንስ 4ይ ዲብ ዮም 3 ጁን 
(ወሬሕ 6) ናይ ሰነት 1884፡ 
ዐፍሽ ተጃረት ወስለሕ እብ 
ሚነት ባጽዕ እግል ልኣቴ ምስል 
እንግሊዝ (መስር ኖሰ እት 
ሐንቴ እንግሊዝ ሰበት ዐለት) 
‘እትፋቅየት ሀወት’ እንዴ 
ትበሀለት ለትትሰሜ እትፋቅየት 
ፈርመ። እለ ወሲቀት እለ ባጽዕ 
ናይ አቢሲንየ ክምሰል ኢኮን 
ለትሽህድ ወሲቀት ተ። 

2)	 ዲብ ዮም 25 ወሬሕ 3 
ናይ ሰነት 1889 ኢምብራጦር 
ምኒሊክ መልክ ምሉክ አቢሲንየ 
ክምሰል ቱ ዐለነ። ሐቆ ወሬሕ 
ወሳምን ዲብ ማዮ (ወሬሕ 5) 
ናይ ሰነት 1889 ህዬ ከበሳታት 
ወግንራሪብ በሐር ናይ እለ ዮም 
ኤረትርየ ትትበሀል ለህሌት 
ደውለት ምልክ ናይ ጥልያን 
ክምሰልቱ እንዴ ትከበተ 
“እትፋቅየት ውጫሌ” ፈርመ። 

3)	 እት ዮም 26 ኦክቶበር 
(ወሬሕ 10) ናይ ሰነት 1896 
ሐቆ ሐርብ ዐድወ፡ ምኒሊክ 
ምንኬን መረብ-በለሰ-ሙነ ለሀለ 
ምድር ወበሐር ናይ እለ ናይ 
ዮም ኤረትርየ፡ መስተዕመራይት 
ጥልያን ክምሰል ቱ ለለአምን 
እግል “እትፋየት ውጫሌ” 
ለበደለት “እትፋቅየት አዲስ-
አበበ” ፈርመ። 

4)	 ዲብ ዮም 10 ጁላይ 
(ወሬሕ 7) ናይ ሰነት 1900፡ 
መረብ-በለሰ-ሙነ ሕዱድ 
አቢሲንየ ወመስተዕመረት 
ጥልያን ላተ ኤረትርየ ክምሰል 
ቱ ለተአበርህ ወሲቀት ካልኣይት 
ትፈረመት። 

5)	 እት ዮም 15 ማዮ 
(ወሬሕ 5) ናይ ሰነት 1902፡ 
እት ፍንጌለ እት ሐንቴ 
እስትዕማር እንግሊዝ ለዐለት 
ሶዳን፡ እት ሐንቴ እስትዕማር 
ጥልያን ለዐለት ኤረትርየ፡ 
ወእብ እምብራጦር ምኒሊክ 
ትትሐከም ለዐለት አቢሲንየ 
ለሀለ ሕዱድ (ሕዱድ ምውዳቅ 
ጸሓይ ኤረትርየ) ለትበይን 

እትፋቅየት ትፈረመት። 
6)	 እት ዮም 16 ማዮ 

(ወሬሕ 5) ናይ ሰነት 1908፡ 
እብ እንክር ምፍጋር ጸሓይ እብ 
ቅብላት ግንራሪብ በሐር ለሀለ 
ሕዱድ ኤረትርየ ወአቶብየ 
አስክ መስተዕመረት ፈረንሰ 
ለዐለት ምድር-ሶማል (ጂቡቲ) 
ለትአበይን ወሲቀት እት ፍንጌ 
ምኒሊክ ወጥልያን ትፈረመት።  

7)	 እት ዮም 2 ዲሰምበር 
(ወሬሕ 12) ናይ ሰነት 1952፡ 
መጅልስ ቅራን እብ ቀራር 
390 (A)V ኤረትርየ ምስል 
አቶብየ እብ ፌዴሬሽን እግል 
ትትቀረን ቀረረ። እሊ ቀራር 
እሊ ለእሙር እድንያይ ሕዱድ 
ኤረትርየ ወአቶብየ ክመ 
ለህለዩ ለልትከበት ገብእ እት 
ሀለ፡ አቶብየ እንዴ ትከበተት 
ፈርመት ዲቡ። 

8)	 እት ዮም 11 ኦጎስት 
(ወሬሕ 8) ናይ ሰነት 1952፡ 
ኢምብራጦር ሀይሌስላስ 
መጅልስ ኤረትርየ ለሳደቀ 
እቱ ድስቱር ኤረትርየ እንዴ 
ትከበተ ፈርመ እቱ። ለድስቱር 
ኤረትርየ ለእብ እስትዕማር 
ለትሐንጸጸ ሕዱደ እንዴ 
ጸብጠት እብ ፌዴሬሽን ምስል 
አቶብየ ለትቀረነት ሕክም-ኖስ 
ለበ ምድር ክምሰል ተ ለሸሬሕ 
ቱ። 

9)	 እምብራጦር ሀይሌስላስ 
እት ዮም 14 ወሬሕ 11 ናይ 
ሰነት 1962 እግል በርለማን 
ኤረትርየ ፌዴሬሽን እግል 
ለአውድቅ ሐቆለ ቀሰበዩ፡ 
ኤረትርየ 14ይት ክፈል ዐድ 
አቶብየ እግል ትግበእ ቀረረ። 
ሕዱደ ላተ ክመ ዐለዩ እንዴ 
ኢልተምተም ክም ለአተላሌ 
ወደ። 

10)	  እት ዮም 16 ማዮ 
(ወሬሕ 5) ናይ ሰነት 1976፡ 
ንዛም ደርግ ኤረትርየ እበ 
እሙር ሕዱደ ሐቅ ሕክም-
ኖስ እግል ልትሀየበ ለሸሬሕ 
9 ንቅጠት ለብዲቡ ይማም 
ቀደመ። ምናተ እሊ ይማም እሊ 
ሰውረት ኤረትርየ ኢትከበተቱ። 

11)	  እት ዮም 27 
አፕሪል (ወሬሕ 4) ናይ ሰነት 
1993፡ ፍገሪት ሬፌረንደም 
(እስትፍተእ) ክምሰል ተዐለነት፡ 
ሕኩመት አቶብየ ለእስትፍተእ 
ራቴዕ ወዓድል ክምሰል ቱ እንዴ 
ሸርሐት ክምሰል ትከበተቱ 
አትአመረት። 

12)	  እት ዮም 4 ማይ 
(ወሬሕ 5) ናይ ሰነት 1993፡ 
ናይ መዐደዪት ሕኩመት 
አቶብየ፡ ሕርየት ወስያደት 
ኤረትርየ እበ እድንያይ ከብቴ 
ለቡ ሕዱደ ክም ትትከበተ  
ሸሬሕ ረስሚ አፍገረት።

13)	  እት ዮም 30 ጁላ 
(ወሬሕ 7) ናይ ሰነት 1993፡ 
እት ፍንጌ ሕኩመት ኤረትርየ 
ወመዐደዪት ሕኩመት አቶብየ 
እትፋቅየት ሰላም ወመትሳዳይ 
ዲብ አዲስ አበበ ትፈረመት። 
ለውፋቅ እት ፍንጌ ክልኤ ሰብ 
ስያደት ላተን ድወል ለትፈረመ 
እት ገብእ፡ አቶብየ እብ ሚናት 
ባጽዕ ወዐሰብ እግል ትትነፈዕ 
ለሰሜሕ ዐለ። 

14)	  እት ዮም 12 ዲሰምበር 
(ወሬሕ 12) ናይ ሰነት 2000 
ሕኩመት አቶብየ ቀድየት 
ሕዱድ ኤረትርየ ወአቶብየ እብ 
አሳስ ናይ መደት እስትዕማር 
እትፋያት 1900፡ 1902፡ 
1908 ናይ ደንጎበ ወመቀይዳይ 
ሕክም እግል ልትሀየቡ ወምን 
ሐዲስ እግል ልትሐንጸጽ ወእት 
ምድር አሻይር እግል ልግበእ 
እቱ እት እትፋቅየት አልጄርስ 
ፈርመት። 

15)	  እት ዮም 13 አፕሪል 
(ወሬሕ 4) ናይ ሰነት 2002፡ 
ኮምሽን (መፈወድየት) ሕዱድ 
ኤረትርየ ወአቶብየ ሕክመ 
ሀበት። እተ ዶሉ ወዚር 
ካርጅየት አቶብየ፡ ዐዱ ክምሰል 
ተዐወተት ወእግለ ሕክም እብ 
ፈርሐት ክምሰል ትትከበቱ እብ 
ወሳእል እዕላም ዐዱ እግል ሸዐብ 
አቶብየ ወዐለም አትአመረ። 

16)	  ሕኩመት አቶብየ 
እግለ ሕክም ኮምሽን ሕዱድ 
ኤረትርየ ወአቶብየ ኣብየቱ 
ሐቆለ ጸንሐት፡ እት ዮም 4 
ዲሰምበር (ወሬሕ 12) ናይ 
ሰነት 2004፡ እግለ ሕክም እብ 
መብደእ ክምሰል ትከበተቱ 
ወእት ፍዕል እግል አውዐሎቱ 
ህዬ 5 ንቅጠት ለብዲቡ ይማም 
ቀደመት።

17)	  ኮምሽን ሕዱድ 
ኤረትርየ ወአቶብየ እት 
ዲሰምበር (ወሬሕ 12) ናይ 
ሰነት 2007፡ እግለ ምንለዐል 
1000 ኪሎ ሜትር ለሪሙ 
ሕዱድ ኤረትርየ ወአቶብየ፡ 
እት ከሪጠት እንዴ አሸረ ወዐነዲ 
ለልተከል እተን ንቀጥ-መሓብር 
(Coordinates) ለለአርኤ 
45 ከራይጥ እግል ሕኩመት 
አቶብየ፡ ሕኩመት ኤረትርየ 
ወእግል መጅልስ ቅራን ሀበ። 

18)	  እት ዮም 9 ጁላይ 
(ወሬሕ 7) ናይ ሰነት 2018፡ 
ርኢስ ውዘራእ አቶብየ አቢ 
አሕመድ፡ አቶብየ እግል 
እትፋቅየት አልጄርስ እምበል 
ሽሩጥ ክምሰል ትትከበተ ለሸሬሕ 
“አዋጅ ሰላም ወምስንዮት 
አስመረ” እቱ ፈርመ።

19)	  እት ዮም 16 
ሰብተምበር (ወሬሕ 9) ናይ 
ሰነት 2018፡ ለዲብ አስመረ 
ትፈረመ አዋጅ እድንያይ 

ሜዛን ጀላብ እግል ለሀሌ 
እግሉ፡ ዲብ ሱዑድየ እት 
ቀደም መልክ ሰልማን ቢን 
ዓብደልዐዚዝ ወዋሊ አሐድ 
መሐመድ ቢን ሰልማን፡ አሚን 
ዓም መጅልስ ቅራን ኣንቶንዮ 
ጉቴሬዝ፡ አሚን ዓም እተሓድ 
አፍሪቀ ሙሰ ፋቂ፡ ወወዚር 
ካርጅየት ሙተሒዳት ኢማራት 
ዐረብ ሼክ ዐብዱላሂ ቢን ዛይድ 
ኣልነሀያን ምን ሐዲስ ትፈረመ።

20)	  ማደት 8 ናይለ እት 
ዮም 2 ዲሰምበር (ወሬሕ 12) 
ናይ ሰነት 2022 ለትፈረመት 
እትፋየት ፕሪቶርየ፡ ዲብ 
እድንያይ ሕዱድ ዴሽ ለትከስእ 
ወሕዱድ ለትዐቅብ ሕኩመት 
ፌዴራልየት ሌጠ ተ ትብል። 
እለ ማደት እለ እተ እትፋቅየት 
ለአቴት እቡ ሰበብ፡ እትፋቅየት 

አልጄርስ እት ፍዕል እግል 
ትውዐል ወወያኔ መታክል 
እንዴ ወዴት እግል ኢትዐንቅፈ 
እንዴ ትበሀላቱ። 
ተፋሲል ብዕድመ እግል 

ንወስክ ወቀደርነ። እሊ ወሳይቅ 
እሊ ኩሉ እት ርፉፍ ሕኩመት 
አቶብየ ወእት ኩሉ ናይ 
ሸዐብ መራጄዕ (መወለቢታት) 
ለልትረከብ ቱ። ከገድም 
ሔክመት አቶብየ ሐድ 100 
ሰነት ለገብእ እግል ኤረትርየ  
ስያደት ወውሕደት አራዲሀ 
ለልትከበት ወሳይቅ ብዙሕ 
ዲቡ እት ፈርሞ ጻንሓም ቶም። 
ለምሽክለት ጋብአት ለህሌት 
ለእቱ ፈርመው ለኢልሐሽሞ 
ወምን ሐዲስ ለልትበረው ሰበት 
ገብአው ቱ።

 ቦርድ ቅስም ጀሪደት ቦርድ ቅስም ጀሪደት

ኤረትርዪን እት ካርጅ፡ 
ሰሚናራት መዳፍዐት ወዱ
እት እማራት 

ወ ኣ ው ስ ት ራ ል የ 
ለነብሮ መዋጥኒን፡ 
ዲብ ዮም 31 
ኦክቶበር እተ 
ወደው ሰሚናራት፡ 
ው ሕ ደ ቶ ም 
እንዴ አደቀበው 
ወመትነዛሞም እንዴ 

ዐቅበው እግል ዝያድ መዳፍዐት ዱልያም ክም ቶም አከደው።
ዲብ እማራት እግል ስካን ድበይ፡ ቅብለት እማራት ዲበ ገብአ 

ሰሚናራት ገቢል፡ ቁንስል ዓም አሰይድ መሐመድ መሕሙድ ሰሊም 
ወመስኡል ሽኡን ጃልያት ወሸዐብ አሰይድ ተስፉ ገብረትንሳኤ፡ 
እት ሓድረት ሓለት ወጠን እብ መጆብ ናይ መንጠቀት ወዐለም 
ተጠውራት ለረከዘ ሸርሕ ሀበው።
 መሻርከት እብ ጀሀቶም ዲብ ስያደት ኤረትርየ ለገብእ ዐዳዋት 

እንዴ ሰ’ቀው፡ እተ ገብእ በራምጅ መዳፍዐት ምኖም ለልጠለብ 
ከም ወዱ አከደው።
እሊ ክእነ ዲብ እንቱ፡  ጃልየት ኤረትርዪን ዲብ ሲድኒ- 

ኣውስትራልየ ዲበ ወደው ሰሚናር፡ ቁንስል ዓም አሰይድ 
እንድርያስ አብርሃም ወመስኡል ቅደይ ሸዐብ ወጃልያት አሰይድ 
ያሲን ዑመር ዲብ ምሃም ወጠን ሓድር ሸርሕ ቀደመው።
መሻርከት እብ ጀሀቶም፡ “ እምበል ወጠን ሕሽመት አለቡ!’ 

እንዴ ቤለው ምኖም ለልጠለብ ከም ለአገዱ አከደው።
እሊ ዲበ ሐልፈ ሳምኖታት ዲብለ ትፈናተ መዳይን 

ኣውስትራልየ ለአንበተ ሰሚናራት መዳፍዐት፡ ዲብ ክሉ መዳይን 
ኣውስትራልየ ወኒውዝላንድ እግል ለአተላሌ ክምቱ ለበጽሐተነ 
ሐብሬ ተአፍህም።

